
Аилацәажәара 

...Ҳаграқәа зегь раҧхьа игылоуп абри ҳажәа еиқәымшәара, ҳҳәоу еицымнеира, ҳхеидымкылара, 
ҳҽеидымкылара, ҳаихымхәыцра. Аҧсыуаны иҟоу зегьы абри цқьа иаадыруазароуп, абри 
ҳашьҭазароуп. Раҧхьаӡа досу имилаҭ бызшәа бзиа иҵароуп, убри абызшәала аҩреи аҧхьареи 
идыруазароуп. Мамзар егьырҭ аҵара змоу амилаҭқәа дрылаӡуеит.

Дырмит ГӘЛИА, 
агазеҭ «Аҧсны» №12, 1919 ш.

Аԥсны – Ҭырқәтәыла

Ииуль 28 азы Аԥсны Ахада Аслан Бжьаниа идикылеит 
Ҭырқәтәылан Аԥсуа культуратә центрқәа Рфедерациа аха

ҭа р накцәа. Аиԥылараҿы ирылацәажәеит аҳәынҭқарреи ауаа жә
ларреи рыԥсҭазаара, аекономика, Аԥсны адәныҟатәи аҩ нуҵҟатәи 
аполитика хра злоу рызҵаарақәа. Абри атәы аанацҳауеит Аԥсны 
Ахада исаит.

Аиԥылара аартуа Аслан Бжьа-
ниа иаҵишьит адиаспореи да
ра рҭоурыхтә ԥсадгьыли реи
ма  дарақәа рырӷәӷәара акырӡа 
ша ҵанакуа. Аԥсуа культуратә центр
қәа рхаҭарнакцәа аҳәынҭқарра 
Ахада иарҳәеит Аԥсны анапхгара 
инарыгӡауа апроектқәа инҭкааны 
ирбарцираҳарц агәаҳәара шры-
моу, насгьы Ҭырқәтәылан аԥсуа 
диаспора акультуратә центрқәа 
русура атәгьы. Иара убас урҭ ин-
тересс ирыман ҳаирла аимада-
реи апартаментқәа рзинтә стату-
си. Аҳәынҭқарра Ахада инҭкааны 
идеилиркааит азҵаарақәа зегьы 
рҵакы, адиаспора ахаҭарнакцәа 
идеилиркааит зыӡбахә ҳәоу 
апро ектқәа рыхәҭақәа. Адиаспо-
ра ахаҭарнакцәа атәыла Ахада 
иарҳәеит абарҭ апроектқәа ры
нагӡара инамаданы адиаспора 
рыҩнуҵҟа ашәарҭарақәа шы ҟоу, 
иаҵыршьит адиаспора аам  ҭа
аамҭала ишрыдырга лауа Аԥсадгьыл 
аҭира иаҿуп ҳәа агәаанагара. 

Аԥсуа культуратә центрқәа Рфе-
дерациа аиҳабы Мураҭ Махариа 
иазхеиҵеит апартаментқәа ирыз
ку азакәанпроект иацу аилы р
ка аратә шәҟәы шизымдыруа. Уи 
дгәамҵны иҳәеит иара иажәақәа 
лассылассы ишеицаркуа.

«Абарҭ аиҿыхарақәа сдыра
аԥ сеит. Ҳаԥхьаҟа сгәы иҭоуп 
аиԥы ларақәа рҟны сҳәамҭақәа 
зегьы шәҟәыла ишьҭысхларц, 
исҭахуп Аԥсны Ахада имҩаԥигауа 
аполитикатә хырхарҭа сшадгы
лауа ала ателехәаԥшраҿы ақәгы
лара», – иҳәеит Махариа. Иара 
убас иазгәеиҭеит Ҭырқәтәыла 
ин хо аԥсуаа раԥхьаӡа иргыланы 
интересс ишрымоу аҭынчра, аҭы
шәынтәалара, рҭоурыхтә ԥсад
гьыл аҿы ауаажәлар реидкылара. 

Аслан Бжьаниа ҳџьынџьуаа 
агә ра диргеит зыӡбахә рымоу 
ашәарҭарақәа шҵаҵӷәыдоу, убри 
аан иазгәеиҭеит жәлар ралхыҩцәа 
рҟны азакәанпроект алацәажәара 
игәы ишҭоу. Аслан Бжьаниа 

иҳәеит апартаментқәа ирыз-
ку азакәанпроект еиуеиԥшым 
аҭыԥ қәа рҟны ишалацәажәахьоу, 
аде путатцәа ахәаԥшырц Жәлар 
Реи зарахь инаргаанӡа. Убри аан, 
иаҵишьит Ахада, жәлар рал хы
ҩцәа алшара шрымоу апроект 
иаҭаху, ишьаҭарку арҽеирақәа ра
ла галаразы.

«Ажәалагалақәа шәымазар, жәа
ҳәарада, урҭ ирыхәаԥшхоит», – 
иҳәеит иара. Ахада ҷыдала иаҵи
шьит: аҳәаанырцәтәи атәылауаа 
адгьыл дырхәҳара алацәажәара 
ыҟаӡам, ҟалашьагьы амаӡам.

Аиԥылара анҵәамҭазы адиаспо-
ра ахаҭарнакцәа ирҳәеит дара 
еснагь ишидгылоз, ҳаԥхьаҟагьы 
ишидгылауа жәлары зегьы иалыр-
хыз Аԥсны Аҳәынҭқарра Ахада.

Аиԥылара иалахәын Аԥсны 
Аха  да ихаҭыԥуаҩ Бадра Гәынба, 
Ҭырқәтәылан Аԥсны Аҳәынҭқарра 
азин мчы змоу ахаҭарнак Ибраҳим 
Аҩӡба, Аԥсуа культуратә центрқәа 
Рфедерациа ахантәаҩы Мураҭ 
Ма хариа, Ҭырқәтәылан аԥсуа диа-
спора абыргцәа Рхеилак аиҳабы 
Емиҭ Аҭеиба, Умиҭ Ашәба.

Ҭырқәтәылан Аԥсуа культуратә 
центрқәа Рфедерациа аԥҵан 
2010 шықәсазы.

* * *
Аԥсны Жәлар Реизара Аиҳабы 

Лаша Ашәба дырԥылеит Ҭыр қә
тәылан Аԥсуа культуратә центрқәа 
Рфедерациа ахаҭарнакцәа.

Аиԥылара иалахәыз рыла цәа
жәеит Аԥсны аҩнуҵҟатәи адә
ны  ҟатәи аполитика хра злоу 
ате мақәа, иара убас Аԥсни Ҭыр
қә тәылан аԥсуа диаспореи реи
зыҟазаашьақәа ҳаԥхьаҟагьы рыр
ҿиара азҵаарақәа.

Иара убас аиԥылара иала
хәын жәларбжьаратәи апарла
мент бжьаратәи аима дарақәа, 
ҳџьы нџьуаа рыҩнуҵҟа аима да
рақәа рзы Жәлар Реизара Аи-
лак ахантәаҩы Алхас Барцыц, 
Тырқәтәылан Аԥсны Аҳәынҭқарра 
азинамчы змоу ахаҭарнак Иб
раҳим Аҩӡба. 

Аҧсны Ахада Гәдоуҭа даҭааит
АқалақьФырхаҵа Гәдоуҭа 

ҧхын гәы 25 рзы Аҧсны 
Аҳәынҭқарра Ахада Бжьаниа Ас
лан Гьаргьиҧа араион актив реи
ҧылара далахәын. Араион ахада-
ра ашықәсбжазтәи алҵ шәақәеи 
аихшьаалақәеи ирыла цәажәон. 

Араион Ахада Боџьгәуа Баг
рат Фазлыбеииҧа инарҭбааз 
иажәахә ала дықәгылеит. Иҳәеит 
аихшанҵақәа рҟны аизҳарақәа 
ахьыҟаз, дрылацәажәеит апробле
мақәагьы. Анаҩс, ажәа рыҭан: 
ара ион ашәахтәқәеи аизгақәеи 
рыҟәша аиҳабы Аҩӡба Рауль, ае-
кономика аҟәша аиҳабы Аҩӡба 

Руслан, «Амшынеиқәафымцамч» 
Гәдоуҭатәи  аҿга  аиҳабы Га -
гулиа Ахра, аҩнуҵҟатәи аусқәа 
рыҟәша аиҳабы Гыцба Зосма, Гә
до  уҭа араион ахадара аиҳабы 
ақыҭанхамҩатә зҵаарақәа рзы 
ихаҭыҧуаҩ Кәарацхелиа Иура, 
Гәдоуҭа араион Еизара ахантәаҩы 
Малиа Валери.

Аҧсны Ахада Бжьаниа Аслан 
Гьаргьиҧа ақәгыларақәа  реих-
шьаала ҟаиҵеит.  

Гәдоуҭа ахадара аилатәара ашь
ҭахь Аҧсны Ахада  Мгәы ӡырхәа 
ақыҭан аҳаблақәа Аҧцхәеи Ам-
бареи дырҭааит. 

Иара убас Аҧсны Ахада Ас-
лан Гьаргьиҧа ақалақь Гәдоуҭа 
аҧсшьарҭа «Черноморец» аиҭа
р ҿыцрақәа ахьцо даҭааит. Уаҟа 
400ҩык рҭыҧ ахьыҟало аҧс
шьарҭа ашьақәыргылара шцо 
ибе  ит. Аиҿкааҩцәеи иареи 
еиҧы леит, уаҟа иҟало, ишыҟало 
иалацәажәеит. 

Убасгьы ари аилатәара иала
хәын Аҧсны Аҧызаминистр 
Ан қәаб Алеқсандр, аҩнуҵҟатәи 
аус қәа рминистр Киут Роберт, 
Аха да Иусбарҭа анапхгаҩы Нанба 
Џьан сыхә, Аҧсны Жәлар Реизара 
адепутатцәа.  

Аԥсуа диаспора ахаҭарнакцәа рԥылара

Аԥсны Жәлар Реизара аҟны

Ииуль 26 азы имҩаԥысыз Аԥсны 
Жәлар Реизара ратификациа 

азнауит «В.Г. Арӡынба ихьӡ зху 
Жәларбжьаратәи аҳаиртә ба
ӷәа за «Аҟәа» аусура аларгареи 
ҳаԥ хьаҟагьы ахархәареи рзы 
Уры  стәылатәи аиуристтә хаҿы 
ига нахьала аинвестициатә проект 
анагӡаразы Аԥсны Аҳәынҭқарра 
Аиҳабыреи Урыстәылатәи Афе-
дерациа Аиҳабыреи рыбжьара 
Аиқәшаҳаҭра». Аиқәшаҳаҭра ана-
пы аҵаҩын СанктПетербург, 2023 
шықәса ииун 16 азы.

Адокумент ааигеит Жәлар Реи
зараҿы Аԥсны Ахада еснагьтәи 
ихаҭарнак, аиустициа аминистр 
Анри Барцыц.

Жәларбжьаратәи, апар ла
мент  бжьаратәи аима дарақәа, 
аџьын џьуаа рҟны аимадарақәа 
рзы Жәлар Реизара аилак ахан
тәаҩы Алхас Барцыц иҳәеит абри 
Аиқәшаҳаҭра анапы аҵаҩреи уи 
аратификациеи ишрыцыз азы
ҟаҵаратә усура ду.

«Аиқәшаҳаҭра апроект шықәсык 
аус адулара иаҿын. Иҟан аила
тәарақәа жәпакы, адокумент ана-
пы аҵаҩхаанӡа.

Адепутатцәа Аиқәшаҳаҭра ага-
нахьала абжьгарақәа жәпакы ҟар
ҵеит. Абри ашьҭахь Аԥсны Аиҳа
быреи ҳареи ҳаиԥылеит. Ҳаилак 
аҳаирбаӷәаза аганахьала Аԥсни 
Урыстәылеи реиқәшаҳаҭра арати-
фикациа азакәан иахәаԥшны, ажәа
лагала ҟанаҵеит Жәлар Реизара 
аилатәараҿы иахәаԥшзарц, иагьры-
дыркыларц», – иҳәеит Барцыц.

Иара иаҵишьит аиқәшаҳаҭра 
иша рманшәалауа Урыстәылатәи 
аиуристтә хаҿы иганахьала Аҟәа
тәи аҳаиртә баӷәаза иагуиаб зоу 
аҟаҵареи авиаеимадара арҿы
ц реи рзы аинвестициатә проект 
анагӡара азҵаарақәа, иара убас 
ишҳәаақәнаҵо аганқәа рзинқәа, 
рхыдҵақәа.

Акыраамҭа ицоз аимакаиҿак
қәа рышьҭахь Аиқәшаҳаҭра ара-
тификациа рыбжьы арҭеит 30
ҩык адепутатцәа, иаҿагыланы 
– ҩы џьа, аӡәы иҽааникылеит.

Жәлар Реизара адепутатцәа аҩ
батәи ҵыхәаԥҵәалатәи аԥхьа рала 
аиҭакрақәа аларгалеит «Аԥсны 
Аҳәынҭқарраҿы аҳәа аныр
цә тәи атәылауаа рзинтә ҭагы
лаза ашьа зы» азакәан. Азакәан 
иалагалоу аиҭакрақәа хықәкыс 
ирымоуп Аԥсны иахьыҟоу аҭыԥ 
ала аҳәаанырцәтәи атәылауааи 
атәылауаҩра змам ауааи хым
ԥада ашәҟәы рарбара. Абри 
инаваргыланы Аминистрцәа Ре-
илазаара азинмчқәа амоуп урҭ 
ашәҟәы рарбашьазы аԥҟарақәа 
рышьақәыргылара. 

Иара убас Жәлар Реизара аде
путатцәа актәи аԥхьарала иры
ды р кылеит «Аҳәынҭқарратә 
ма  ҵ   з у   рақәа  рзыҟаҵаразы» 
аза кәанпроект. Иҟоу асоциал
еко номикатә ҵабыргқәа ирықә
шәауа азакәанпроект адкыла ра 
уаҩы иԥхьаӡар  ауеит Аԥс
ны азакәанԥҵара аиҭакра ина
қәыршәаны акырӡа зҵазкуа аус
наг ӡатәқәа ируакны, иҳәеит уи 

наз газ адепутат Ерик Рштуни. 
Жәлар Реизара адепутатцәа 

а и ҭ а к  р а қ ә а  а л а р г а л е и т 
«Аҳәынҭқарратә баџь азы» Аԥсны 
аза кәан ахәҭаҷ 4. Адокумент 
ааиге ит Жәлар Реизараҿы Аԥсны 
Ахада еснагьтәи ихаҭарнак Анри 
Барцыц. 

– Азакәан апроект азкуп 
аҳәа анырцәтәи атәылауааҩи 
атәылауаҩра змам ауааи иаабац 
аусуратә визеи аусура аганахьала 
азин рыҭареи рзы аҳәынҭқарратә 
баџь ашәагазага ашьҭыхра, – 
иҳәеит  Барцыц. 

Жәлар Реизара адепутатцәа 
аиҭак рақәа аларгалеит «Аԥсны 
Аҳәынҭқарраҿы астатистикатә 
усу   разы» азакәан, иара убас 
«Изыц ҵоу ахәԥса ашәахтә азы» 
азакәан. Адокументқәа ааиге-
ит абиуџьети, акредиттә еиҿ
ка арақәеи, ашәахтәқәеи, афи
нан сқәеи рзы аилак ахан тәаҩы 
Беслан Ҳалуашь. 

Иара убас, аиҭакрақәа алага
лоуп «Аԥсны аҳәынҭқарратә 
ҳам ҭақәеи аҳаҭыртә хьӡқәеи 
рзы» азакәан. Ари адокумент 
ааиге ит акультуреи, аҿари аспор-
ти русқәеи рзы аилак ахантәаҩы 
Венори Бебиа. 

«Аԥсны аҳәынҭқарратә ҳамҭа
қәеи аҳаҭыртә хьыӡқәеи рзы» 
азакәан инақәыршәаны Аԥс
ны иҟоу аҳаҭыртә ахьӡқәа рсиа 
иац лоит аҳаҭыртә хьӡқәа «Аԥс
ны  А ҳ ә ы н ҭ қ а р р а ҿ ы  з ҽ а ԥ 
с а з  тәыз асахьаҭыхҩы», «Аԥсны 
Аҳәынҭқарраҿы аҟазара зҽа
ԥсазтәыз аусзуҩ». 

Жәлар Реизара Адепутатцәа иры
дыркылеит «Аԥсны Аҳәынҭқарра 
азакәанԥҵаратә нҵа қәак аиҭакрақәа 
рылагалара зы» азакәанпроект. Уи 
ааигеит азинтә политиказы аилак 
ахантәаҩы Дауҭ Хәытаба. 

Азакәан апроект иазԥ хьа гәа
наҭоит Аԥсны Ашьауӷатә ко-
декс ахәҭаҷ 121 ахәҭа 1 («Ауаа 
рылахәаахәҭра») аиҭакрақәа ра-
лагалара. 

Иара убас азакәан апроект 
иазԥхьагәанаҭоит Ашьауӷатә ко-
декс ахәҭаҷ 124 («Ацәгьаҳәара») 
аиҭакрақәа ралагалара, иара 
убас ахәҭаҷ 196 («Азинмчқәа 
рхыҳәҳәара») аиҭакрақәа ралага-
лара.

Жәлар Реизара адепутатцәа 
еиҭах Зураб Оҭырба далыр-
хит Аԥсны Агәаҭаратә палата 
ахантәаҩы ихаҭыԥуаҩс. Уи икан-
дидатура рыбжьы арҭеит 32ҩык 
адепутатцәа, аӡәы даҿагылеит.

Иара убас Агәаҭаратә палата 
аудиторс ҩаԥхьа далхуп Беслан 
Торчуа. Уи икандидатура рыб-
жьы арҭеит 29ҩык адепутатцәа, 
ԥшьҩык аҿагылеит. 

Аԥсшьара мшқәа рахь ицаанӡа, 
Жәлар Реизара адепутатцәа 
аилатәараҿы идырҿыцит 
Аԥсны Аҳәынҭқарра Жәлар 
Реизареи Урыстәылатәи Афе-
дерациа Афедералтә Еизара 
Аҳәынҭқарратә Думеи рыбжьара 
аусеицуразы иааиԥмырҟьаӡакәа 
аус зуа Акомиссиа аилазаара. Уи 
жәаҩык алоуп.

(Алгарҭа 3-тәи ад.)

Гагра араион: ашықәсбжазтәи аихшьалақәа
Аԥсны Ахада Гаграҟа иныҟәараан агәаҭара

аушьҭырҭатә ҭыԥ «Ԥсоу» аҟны аилацәажәара 
мҩаԥигеит.

Аҳәынҭқарратә шәарҭадара Амаҵзура аҳәа
ахьчаратә гәыԥ Аиҳабы Русҭам Латипов иҳәеит, 
аҵыхәтәантәи аамҭазы араҟа акыр ақәҿиарақәа 
шалыршоу, аҭагылазаашьа бзиақәа шаԥҵоу.

Аԥсны Ахада Аслан Бжьаниа иара убас 
иазгәеиҭеит агәаҭара аушьҭырҭатә ҭыԥ аҟны 
иахәҭоу аҭагылазаашьақәа шаԥҵоу, ацхыраа
ра ҟазҵаз абизнесменцәа ҭабуп ҳәа реиҳәеит. 
Аҳазалхырҭатә ҭыԥ аиҳабы Алиас Хышба иҳәеит 
ажәытә хыбра шажәыз, ишышьшьаз, иара 
зықәгылоу адгьылгьы атәара ишалагаз. «Араҟа 
ашьҭаҵарҭақәа зауа аҭыԥ ҿыц дыргылоит, убраҟа 
аидарақәа еиқәдыршәоит», – иҳәеит Хышба.

Ахыбра ҿыц аргылара иазоушьҭхоит 21 мил
лион мааҭ, иоурышьҭхьеит 7 миллионк мааҭ. 

Аҩнуҵҟатәи аусқәа рминистр Роберт Киут 
иазгәеиҭеит амилициа аҟәша аҭагылазаашьа 
шҽеим, иаарласны ари азҵаара ишахәаԥшауа.

Анаҩсан Аԥсны Ахада Гагра араион актив 
алархәны аилацәажәара мҩаԥигеит.

Уаҟа 2023 шықәса 6 мзы рыҩнуҵҟала русу
ра аихшьалақәа ирызкны ажәахә ҟаиҵеит Га
гра араион ахада Иури  Ҳагәышь. Иара убас 
ажәахәқәа ҟарҵеит Гагра араион ашәахтә ин
спекциа аиҳабы Едгар Бениа, аҩнуҵҟатәи аусқәа 
Гагратәи русбарҭа аиҳабы Денис Аиба уҳәа 
егьырҭгьы.

Аилацәажәара иалахәын Аԥсны Аԥызаминистр 
Алеқсандр Анқәаб, Аԥсны Ахада Иусбарҭа 
анапхгаҩы Џьансыхә Нанба, аҩнуҵҟатәи аусқәа 
рминистр Роберт Киут.

Аилацәажәараҿы Аслан Бжьа-
ниа араион ауааԥсыреи анапхга-
реи ҭабуп ҳәа реиҳәеит Гагра ау-
сура ахьеиӷьхаз азы, аха ишыҟоу 
зҭыԥ иқәҵатәу апроблемақәа ма
ҷымкәа.

«Атәыла аҿаԥхьа иқәгылоу аз
ҵа арақәа жәпакы рҭыԥ рықәҵара 
ауеит. Акыр атәылақәа абарҭ 
азҵаарақәа рыӡбахьеит, урҭ 
рԥы  шәа рымаадароуп. Аԥхьа 
ир гы латәуп Аԥсуареи Аԥсуа 
ҳәынҭқарреи рыхьчара», – иаз
гәеиҭеит Бжьаниа. 

Уи аизара иалахәыз рыхшыҩ 
ази шьҭит Аҟәа, Гәдоуҭа, Ԥсырцха 
аихамҩатә вокзалқәа рхыбрақәа 
реиҭашьақәыргылара ишалагаз.

Аҳәынҭқарра Ахада иаҵишьит 
Гагра еиԥҟьарада ӡыла аиқәыр
шәара, иахыкәшо амҩа, ахәыҵ
сырҭа арҽеира шаҭаху. Убри аан 
Бжьаниа иҳәеит атәылаҿы ама
шьынақәа шырацәахаз, шьҭа 
ишазхәыцтәу амҩақәа рырҭбаара. 
Абарҭ азҵаарақәа рҭыԥ рықә
ҵаразы иаҭахуп амалқәа, аҳәынҭ
қарратә ԥарақәа. 

«Имҩаԥгоу аусуразы Гагратәи 
аҳасабрба уаҩы дамыргәырӷьарц 

залшом, аха зынӡаск даҽа ҭа
гылазаашьоуп иҟоу Тҟәарчал 
ара ион. Мрагыларатәи Аԥсны аҟ
ны алшарамчқәа рацәоуп, аха 
аусқәа рҭагылазаашьаҵәҟьа угәы 
иахәом. Ҳара Мрагыларатәи 
Мра ҭашәаратәи араионқәа рҟны 
аҭа гылазаашьа еиԥшаҳтәроуп. 
Ма  кьа наз Мраҭашәаратәи Аԥс ны 
Мрагыларатәи ацхыраара ана
ҭоит. Аекономика аҿиара иала-
гар, аҭагылазаашьа зынӡаск да
ҽакхоит», – иҳәеит Бжьаниа.

Аҳәынҭқарра Ахада инаҵшьны 
иазгәеиҭеит аинвестициақәа 
ша ҭа ху, даҽа мҩак ала арҭ аз
ҵаарақәа ӡбашьа рымаӡам.

« А и н в ест и ц и а қ ә а  а а р оу п 
егьырҭ аҳәынҭқаррақәа рҟнытә. 
Ҳа ра ҳбанктә система иалшом 
акредитқәа рыла аиқәыршәара. 
Абарҭ аинвестициақәа ҳара иҳа
хәароуп», – иҳәеит Бжьаниа.

Атәыла Ахада иазгәеиҭеит Гагра 
араион абиуџьет 70% аазышьҭуа 
атуризм шакәу. Уи иҵегьы иацлоит.

«Ҳара абри аҩыза аекономикатә 
политика мҩаԥаагоит. Аӡәгьы 
ишь ҭихӡом аԥсуа дгьыл аҭира 
аз  ҵаара . Уи аҭира ауӡом, 

қьырала ируҭар ауеит абри ад-
гьыл уаҩы ихы иаирхәаларц, 
аус иуларц, аҳәынҭқарра ашҟа 
ашәахтәқәа ишәаларц азы. Ари 
имариоу усым, уи иаԥшьхар ауеит 
аилагарақәагьы, аха азинхьчаратә 
ус барҭақәа арҭ азҵаарақәа 
рҭыԥ иқәырҵалоит. Ахадареи 
аиҳабыреи абри азҵаара еицы
рӡбалароуп, убри амҩала ица-
лароуп. Ари ҳацәымшәароуп, 
ҳзы цәшәаша аусурҭадара ауп. Ау-
сура зылшо 140 нызқьҩык рахьтә 
60 нызқьҩык раҟара аусурҭа 
ры маӡам. Ари даара иҽеим», – 
иҳәеит Аҳәынҭқарра Ахада.

Иара убас Аслан Бжьаниа иаз
гәеиҭеит 60% ацәгьоурақәа шы
ҟарҵауа аусурҭа змам. Уи иахыл
ҿиаауеит егьырҭ асоциалтә 
про б лемақәагьы.

«Ҳара иқәыԥшу ҳәынҭқаррак 
аҳа сабала егьырҭ атәылақәа 
рҟны иҟоу абзиарақәа ҳашҟа 
ииаҳгалароуп, ҳҭагылазаашьақәа 
ирық әшәо иҟаҳҵалароуп ҳхаҿра 
,ҳкультура реиқәырхаразы, убри-
гьы иҿиауа, иӷьацауа аекономика 
уасхырс иаҭаны. Даҽа хықәкык 
ыҟаӡам», – еихишьалеит Ахада.

Ҳгәыҕреи ҳҧеиҧши

Адоуҳамч иазымхьчо 
– анарха имаӡам

«Сгылеит ҳәа иҩаҵыззаны зхы 
узырдырыз, мамзаргьы зықә
гылараҿы аҧсшәаҳәара, ҳдоуҳатә 
хаҿ ра иашьаҭоу  хатәы бызшәала 
гхада иззымҳәаз, уи хныҟәгага 
мыругак аҳасабала зыхдырра 
иаднакылахьоу  ауаҩы, хыншьала
ра  змам, џьара зхәы ҭазмыжьуа 
иоуп. Аҳәынҭмаҵурауаа рҿаҧ
хьа, насгьы ажәлар рымаҵ аура 
зҭакҧхықәроу иреиуоу рахь
тә  гьы ус ҟазшьас ишьҭызхыз, 
ирызгәамҭаӡакәан даҽа «мчра
қәак» ирқьаҳиацәахоит, рхықәкы 
хадагьы ишакәхалак, акагьы 
хәын гамшьакәа , ахныҟәгара 
маца ра акәхоит. 

«Илоуҵаз ауп иааурыхуа». Ҳаз
шаз имҭан  иумҧыхьашәаз  «лоу
ҵар» изырҕьацаша аамҭа бзиа 
ауп ҳәарада. Џьоукы рыбзиа – 
егьырҭ рыцәгьа, урҭ рышьхәа еив
ҵазароуп еснагь. Иаиааиуа еиҳау 
ауп, еиҳау ажәлар ҳаиҳараҩык 
ҳзықәшаҳаҭхо акәзароуп. Ус иҟан 
жәытә аахыс, ус иҟазароуп иахьа-
гьы, анаҩсгьы.

Иахьа ашәышықәса ҿыц ах
ҧа тәи ажәашықәса ҳанану, ажә
лар рыхдырра, рҟазшьа, рцәа
ҩа шхазхахьоу еилкаатәуп. 
«Уара уанҟәыҕахоз сара аҟәыд 
сҭәаҭәозма» ҳәа, аҿаҿы ирым
ҳәозаргьы,  агәаанагара рмоуртә 
еиҧш уажәа зықәку. Ҳҧеиҧш 
ла ша азнеира амҩа есымшааи-
рагьы ишьақәҳарҕәҕәаларц, 
уи ҧырхага амҭакәа иман шәа 
лахаша азнеишьақәа ҧша  ала
тәуп, зегьы ирыцкны аргәыҕ
рақәеи амцҳәарақәеи мап 
ры цәк ны, иҟоу шыҟоу аиаша 
рыз нагалатәуп ажәлар, ргәы  каз-
мыжьша аҳәашьа ала.

Ааи, аҳәатәы змоу, аҳәашьагьы 
здыруа…

Ҵабыргуп, аҽы иақәтәоу аҕә
ра иара дақәиҭны икызароуп, 
аха убри аан дызхыҧар амуа 
акәзароуп,  «аҧҳалҟаҵаҩ иахьи
ҭаху амаа аиҭар шалшогьы», ха
ҭала иара имароуп ҳәа аҵаҿы 
аҭашьа шамам аҵакы.

Ишдыру еиҧш, аҧшацәгьа ашь
ҭахь ааха зауз аҧсабара акы
раамҭа ашьара изықәлом, ус 
ҳахьзар акәхап ҳаргьы. Жәларык 
ҳхьаа жәларык ҳаргәамҵуеит, 
аха уи ахәшә, аҧсцәаҳа ихәшә 
еиҧш, ҳара ҳхаҭақәа ҳҟноуп  
иахьыҟоу. Иарбан ҭоурыхтә ӡыб
ла разаалак ҳажәлар алнагон 
ҳдо уҳа амчи ҳадгьыл ҧшьа амчи 
рхеи барҭәаара. Баша ирҳәом, 
«Адоуҳамч зцым амал аҩсҭаа 
ичысхәуп» ҳәа. Аха, ирыцҳарахаз, 
убри «аҩсҭаа ичысхә» акәхеит иа-
хьа ҳауаажәларратә бзазараҿы 
ҧыжәара заҳҭо ҳалагаз, жәпаҩык 
ҳчынуаагьы нҳаҧхьагыланы.

Зымгәа хәыцра ҧыжәара азҭаз 
аҧсыҟьашь қымқымқәа рхыҧ
хьаӡара еизҳалацыҧхьаӡа, ҳа
жә лар иҧшьоу рдоуҳа аӡыхь 
хәашь халоит,  уи, ҳәарада, изыз
ҳауа абиҧарақәа ҕәҕәала ир
нымҧшырц залшарым…

Иабанӡашьҭибахуеишь ҳгәы ҕ
реи ҳҧеиҧши?!

Арҟәышга ажәақәеи инаҧынҵоу 
ахшыҩрҵарақәеи ауаҩы дырза
аӡом, адоуҳа амч ахархәара  
еиҳа зароуп. Убри аҟнытә, ҳажәеи 
ҳуси еимаданы, урҭ ҳхықәкы 
анагӡара ҵабыргыла иазынарха-
зарц, иҳәаны ҳхәыцуа акәымкәа, 
ҳхәыцны ҳцәажәо ҳшьаҿақәа еи-
хаагалап.

 Ахра АНҚӘАБ,
аредактор хада

Афымца иазкны

Ииуль 31 азы Аԥызаминистр 
Алеқсандр Анқәаб аилацәажәара 
мҩаԥигеит афымца азҵаарақәа 
ирызкны, – иаанацҳауеит Ами
нистрцәа Реилазаара апрессмаҵ
зура. 

Аилацәажәараҿы ирзааҭгылеит 
Ареспубликатә унитартә напла
кы «Амшынеиқәафымцамч» 
аус  зу ҩ цәа рхыԥхьаӡара аҭы
шәны ртәалара, аарыхра знапы 
ала ку аусзуҩцәа руалафахәы 

ашь  ҭыхра уҳәа азҵаарақәа. Ҷы
дала ахшыҩзышьҭра рзыҟаҵан 
афымцамч аԥхьаӡагақәа рықәы
р гылара, ашәахтәқәа рылхра аз
ҵаарақәа.

Аилацәажәара иалахәын Аԥыза
министр ихаҭыԥуаҩ, аекономи-
ка аминистр Кристина Озган, 
Ареспубликатә унитартә напла кы 
«Амшынеиқәафымцамч» аиҳа
бы Ҭемыр Џьынџьал, уи актәи 
ихаҭыԥуаҩ Ҭенгиз Гырџьынба. 

Аслан Б Ж Ь А Н И А: «Аполитика 
рылхтәӡам аекономикатә зҵаарақәа»

Аҳәынҭқарра Ахада Аҟәа 
ины ҟәарақәа раан дры

хәа ԥшит ԥасатәи арратә сана
ториақәа МВОи ПВОи рҟны 
зеи ҭашьақәыргылара иаҿу аоби
ектқәа. 

Асасааирҭақәа рнапхгаҩы Иу-
лиа Кулиева далацәажәеит ԥаса
тәи асанаториа МВО аҟны иҟоу 
асасааирҭатә комплекс. 

«Абраҟа аобиект хадақәа 
ируакуп аӡҭарчы. Ашықәс ан
ҵәамҭазы ҳгәы иҭоуп уи ахар
хәарахь ры ҭара. Ақалақьуаа 
хәыдаԥсада аӡы иҭалалар ал-

ш о и т » , – л ҳ ә е и т  К у  л и е в а .
Рырҽеира иаҿуп егьырҭ аоби

ектқәагьы. Акы феихагылак амо
уп, иҟоуп ҩбаны еихагылоу ахыб
рақәагьы. Абри инаваргыланы 
арыцқьарақәа ирҿуп, агәамсам 
ықәыргоит.

Аслан Бжьаниа идырбеит ахыб
рақәа, зырҽеира иаарласны их
дыркәшауа. 

Ԥасатәи арратә санаториақәа 
рҟны иҟоуп еиуеиԥшым аиха
гылақәа змоу ахыбрақәа 10. 

Атәыла Ахада дрыхәаԥшит аха
рхәарахь ирыҭоу акрыфарҭеи 

арес торани. Иара убас арҽе
иратә усурақәа мҩаԥысуеит аби
б лиотекаҿы. Ашәҟәқәа зегьы 
еиқәы рхахоит.

Абри инаваргыланы, Сен-
тиабр 30 азынӡа Амҳаџьырцәа 
Рыԥшаҳәеи ԥасатәи асанаториа 
ПВОи еимаздо ацҳа хырҵоит.

Иара убас Аслан Бжьаниа 
ибе ит Аҟәатәи ашьхаҿы анаԥ
шыр ҭа ҭыԥи Ацҳа ҟаԥшьи рҟны 
аиҭашьақәыргыларатә усура
қәа рымҩаԥысшьа. Аҟәа аха-
дара аиҳабы Беслан Ешба атәы
ла Ахада иеиҳәеит аусу ра қәа 
шхыркәшахауа сентиабр 30 азын
ӡа. Ақалақь Ахада иаз гәеиҭеит 
Ацҳа ҟаԥшь аҭыԥ ҷыда шаанна-
кылауа.

«Ари ҳаибашьцәа раԥхьатәи 
ажәылара ахьрыдыркылаз ҭы
ԥуп. Уи ҭоурыхкультуратә ҭын
хоуп. Иҳаӡбеит Аиааира 30 шы
қәса ахыҵра азынӡа Ацҳа ҟаԥшь 
еиҭа шьақәҳаргыларц, иахьын ӡауа 
уи ахаҿԥшра еиқә ҳархарц», – 
иҳәеит Ешба. 

Аслан Бжьаниа Аҟәа, Тарас Шам-
ба ихьӡ зху апарк аҟны арҽеиратә 
усурақәа рцашьа гәеиҭеит. 

«Араҟа иҟаҵахоит аӡыршә, ир-
гылахоит Индоевропатәи ателе-
граф аҭоурыхтә гәашьақәа жәаха, 
урҭ аамҭаказы иҵхын, уажәы реи
ҭашьақәыргылара иалагоит», 

– иҳәеит Аҟәа ақалақь ахада-
ра аиҳабы. Иаарласны апарк 
аҟны акаҳуажәырҭа иагуиабзоу 
ҟаҵахоит.

Атәыла Ахада ахәшьара бзиа 
аиҭеит имҩаԥгоу аусура.

Аҟәа ахадара амуниципалтә на-
плакы «Ақалақьргылара проект» 
аиҳабы Асҭамыр Ԥиԥиа иажәақәа 
рыла, аусурақәа рсметатә хәыԥса 
иартәоит 17 миллиони 936 нызқь 
мааҭ. Арҽеиратә усурақәа хыр
кәшахароуп сентиабр 30 азынӡа.

Анаҩсан Аҟәа ақалақь ахада-
ра аиҳабы Беслан Ешба 2023 
шықәса актәи ашықәсбжазы русу-
ра аихшьалақәа ирызкны ажәахә 
ҟаиҵеит. Аилацәажәара далахәын 
Аԥсны Ахада Аслан Бжьаниа. Уи 
ажәахә даназыӡырҩ ашьҭахь, 
иаҳаз ахҳәаа азыҟаиҵеит.

Атәыла Ахада ақалақь анапх
гара ҭабуп ҳәа реиҳәеит инҭ  ка аны 
аҳасабрбазы. Иаз гәе и ҭеит аҵы
хәтәантәи хы  шы қәса ры ҩ нуҵҟала 
аҳҭнықа лақь ар ҿиара аганахьа-
ла ԥхьа ҟацарақәа уаҩы ишибо.

«Абарҭ алҵшәақәа иуарҳәоит 
Аҟәа ахадара ламысцқьала ишаз-
неиуа руалԥшьақәа рынагӡара», 
–иҳәеит иара.

Убас ишыҟоугьы, атәыла Аха 
да иазгәеиҭеит ақалақь апро б
лемақәа зегьыҵәҟьа Бес лан Ешба 
«цифрала» ишеибеи мыркыз. 
Ҿыр  ԥ штәыс иаагозар, ахәыҷ
баҳчақәеи ашколқәеи ра зы мхара, 
абза заратә црыҵ кьа кьақәа рры
цқьара, аенерге ти ка ирыԥшьу 
ауадаҩрақәа, Аҳабла ҿыц аҟны 
аҩнеихагыла ҳаракқәа рхыбқәа 
рырҽеира, рха ҿра аиӷьтәра, 
аби уџьеттә усхк аусзуҩцәа 
руа лафахәы, апенсиақәа, аин
валидцәеи аветеранцәеи ироуа 
ацхыраагӡақәа рышьҭыхра.

«Зыӡбахә ҳамоу жәамиллиардла 
амааҭқәа роуп. Ҳара иҳалшоит урҭ 
рыӡбахә ҳамҳәар, иҵааҳаршәыр, 
иара убас шьаҿа ссала ԥхьаҟа 
ҳашцо. Аха абри азы аамҭа ҳа
моума. Ҳтәылауаа ирҭаххарушь 
абарҭ апроблемақәа шрымоу аб
ри адунеи аԥсахра. Сгәы иаана-
гоит, ҳхьыԥшымра зхы ақәызҵаз, 
урҭ ргәакьацәа ақәгәыӷуан Аԥсны 
аԥсҭазаара иҵегьы еиӷьхап ҳәа», 
– иаҵишьит Аԥсны Ахада.

Аҳәынҭқарра Ахада агәра ганы 
дыҟоуп, Аԥсны алшарамчқәа ша-
моу, аха ари ишаанамго уи аус 
ауеит ҳәа. Иара игәаанагарала, 
алшарамчқәа ахархәара рымҭа

ӡ а к ә а  и а а н х а р  а у е и т  ҳ ә а 
ашәарҭарақәа ыҟоуп. Аԥсны аеко
номикатә суверенитет ашьҭыхра 
шаҭаху Аслан Бжьаниа акырӡа 
зҵазкуа уснагӡатәны иԥхьаӡоит.

«Ҳарҭ зегьы иаадыруеит амчратә 
усҳәарҭақәа русзуҩцәа, абиуџьет 
иныҟәнагауа руалафахәы ахәҭак 
Урыс тәыла ишашәауа. Уи аибашь-
ра хьанҭа амҩаԥгара иаҿуп, мыш-
кы 500 миллион доллар ирызтәоит, 
шәҩыла, зықьҩыла иҭахо ртәы 
ҳамҳәозаргьы. Иаҳҳәап, аам ҭа
казы Урыстәылатәи Афедера-
циа афинанстә цхыраара ҳа ҭара 
алымшо иҟалар, усҟан иҳаԥ
сыхәоузеи!» – дҵааит Ахада. 

Уи иажәақәа рыла, убас 
еиԥш аҭагылазаашьа ҟалар ау-
еит, амчратә усбарҭақәа иҭы
шәынтәалан аус рзымуа, избан
зар ҩнызқь мааҭ ҳәа аусура 
иақәшаҳаҭхо маҷыҩӡахоит. 

«Сара  аӡә гьы  дсыршәом , 
ихьыԥ  шым ҳәынҭқарразар, 
уи економикатә ҵакыла ихар
ҭәаатәуп. Аҿиара ахырхарҭа хада 
– ари атуризм ауп, абри аҟнытә 
асасааирҭақәа рыргылара ус 
бзи оуп, аха урҭ 3040нтә рыла 
еиҳахароуп», – иҳәеит иара.

Бжьаниа агәра ганы ды ҟоуп 
апартсасааирҭақәеи апар тамент
қәеи рыргылара, изыхәҭоу азакәан 
анрыдыркылалак ашьҭахь, акырӡа 
зҵазкуа хархәаганы иҟалоит 
Аԥс ны аекономикатә суверени-
тет арӷәӷәараҿы, насгьы аҭыԥ 
бзиа ааннакылоит аҳаиртә ба
ӷәаза арҽеиреи атәыла газла 
аиқәыршәареи реиԥш иҟоу апро-

е к т  д у қ ә а  р ы н а г ӡ а р а ҿ ы .
Убри аан, атәыла Ахада ҳа

саб азиуеит иҟаларц зылшо 
ашәарҭарақәа рырмаҷӡаразы 
аза кәанпроект инҭкааны аус 
адулара шаҭаху, иагьрыдигалоит 
егьырҭ атәылақәа рԥышәа бзиа 
рхы иадырхәарц. 

«Ҳара иҳамоуп ихьыԥшым 
аҳәынҭ қарра. Аҳәынҭқарратә ин
с  титутқәа  русура ахаҭабзиара 
шьҭы ҵроуп, иара убасгьы да
а р а  а к ы р ӡ а  а ҵ а  н а к у е и т 
а х ә ы  н ҭ м а ҵ з у ҩ ц ә а  а у а л а 
фа хәы ҳаракы роуазар, аҭа 
аҩцәа рџьыба иҭамԥшуазар. 
Абарҭқәа зегьы здыӷәӷәало ҳби
у џьет алшарақәа роуп», – иҳәеит 
Бжьаниа. Иара убас Ахада да
зааҭгылеит аҳәынҭқарратә маза-
ра ахархәара алҵшәа шылаҟәу. 
Иара иазгәеиҭеит, ахашәалақәа 
риуразы уаҩы ихы иаирхәаша 
амазара ахазхатәуаа рнапахьы 
ишрыҭалатәу.

«Апрактика иаҳнарбеит аҳәынҭ
қарра – ари иреиӷьу коммер-
сантны ишыҟам. Аԥсны абиуџьет 
90% шьақәгылоит абизнес ала. 
Агәра ганы сыҟоуп, аҳәынҭқарра 
мҩақәҵаҩны ишыҟалаша, аеко-

номика акәзар, аполитика мҩа
қәнаҵалароуп», – иаҵишьит иара. 

Аилацәажәара анҵәамҭазы 
Ас лан Бжьаниа иҟаз рыхшыҩ 
ази шьҭит Аԥсни Урыстәылеи реи
зыҟазаашьақәа.

«Ҳҩыза дуи ҳареи ҳусеицура 
инамаданы ҳхатәы зҵаарақәагьы 
ҳаӡбалароуп».

Аԥсны Аминистрцәа 
Реилазаараҿы

Ииуль 27 азы имҩаԥысыз 
Аиҳабы ра реилатәараҿы ишьа
қ ә д ы р ӷ ә ӷ ә е и т  2 0 2 4  ш ы қ ә 
с а  зы Аԥсны Аҳәынҳқарра асо
циал економикатә  рҿиара 
Аин дикативтә план. Адокумент 
аалгеит Аԥызаминистр иха ҭы
ԥуаҩ, аекономика аминистр Кри-
стина Озган.

«2024 шықәсазы атауарқәеи, 
аусу рақәеи, амаҵзурақәеи еи-
заку рамҽхак шьақәыргылоуп 
149,7 миллиард мааҭ ры
ла , убрахь иналаҵаны ақыҭан

хамҩаҿы – 11 миллиард мааҭ. 
Адәныкаекономикатә  усу -
ра  азԥ  хьа  гәҭоуп 46,3 миллиард 
мааҭ рыла. 2022 шықәсазтәи 
аҟаҵарбақәа ирыдкыланы аиз
ҳара иартәоит 34%, 2023 шықә
сазтәи аплантә ҟаҵарбақәа ирыд-
кыланы акәзар – 18%», –лҳәеит 
Озган.

Аминистрцәа Реилазаара адҵа
ла Ранета Биџьиева альго тақәа 
лыҭоуп аҳәынҭқарратә нхарҭатә 
фонд аҟнытә хатәык аҳасабала 
илырҭауа анхарҭа ахәԥса ах
шәааразы.

Ранета Биџьиева – Лугансктәи 
Жәлартә Республика (Урыс тәы
латәи Афедерациа) ицо аиба
шьраҿы иҭахаз арепатриант Ҟаз
бек Биџьиев иԥшәма лоуп.

Иара убас, анхарҭа ахәԥса 
ашәа разы альготақәа иҭоуп Таи-
фун Кәаӡбагьы.

Донбасс арратә операциа ҷы
да аан иҭахаз хатәгәаԥхарала 
аибашьцәа Едуард Шьакаиеи Олег 

Бебиеи рҭаацәарақәа аамҭакала 
ирзыршәоит 1 миллионк мааҭ 
асоциалтә цхыраагӡақәа.

Изыхәҭоу адҵақәа рыдыркыле-
ит Аминистрцәа Реилазаара аила
тәараҿы.

Аамҭакалатәи ацхыраагӡа рза
шәо ит асоциалтә еиқәыршәареи 
адемографиатә политикеи Рми-
нистрра. Аминистрцәа Реилазаара 
аиҭакрақәа аланагалеит «Аԥсны 
Аҳәынҭқарра аҩныҵҟатәи аусқәа 
русбарҭақәа Рдисциплинартә 
ԥҟа ԥ ҵа ашьақәырӷәӷәаразы» ақә
ҵара.

Аԥсны Аминистрцәа Реила
за ара «Ачеи ачашылеи ры хә
қәа аҳәынҭқарраҿы рырман
шәа  ларазы»  ақәҵара  ҿыц 
ры  дыр кылеит.

Шьҭарнахыс иреиҳаӡоу асорт 
иеиуоу 1 килограммк ача 50 мааҭ 
иаԥсахоит, 0,6 килограмм – 30 
мааҭ иреиҳамқәа; аҩбатәи асорт 
еиуоу ачашыла иалху 1 кило-
граммк ача – 47 мааҭ, 0,6 кило-
грамм –28 мааҭ.

Иара убас, Аминистрцәа Реила
заараҿы ирыхәаԥшын еиуеиԥ
шым азҵаарақәа.

Архивтә материалқәа рыла

«Авождцәеи ВКП (б) иампы
ҵахәхази. Кавказ аҟны 1920
1930  шықәсқәа  рзы  ареп
рес сиақәа  рҭоурых» . Абас 
ахь  ӡуп еицырдыруа аҧсуа, ау-
рыс уаажәларратә  усзуҩ, асоци
ологиатә ҭҵаарадыррақәа рдок-
тор Александр Орлов – Кретчмер 
ишәҟәы. Уи иазкыз асиужет 
дыр бан Аҧсуа телехәаҧшрала. 
Уаҟа адокументқәеи афото ма
териалқәеи реиҳарак Аҧс ны 
аҭоурых иадҳәалоуп, – иаана цҳа
уеит Аҧсныпресс.

Ашәҟәы аҭыжьра алҵшәахеит 
аҭоурых иазку, шамахамзар уаҩ 
иҧыхьамшәо адокументқәа 
реид кылара. Ашәҟәы ҭнажьит 
Моск ватәи аҭыжьырҭатә ҩны «Ве
че». Атираж – 500 цыра.

Автор иажәақәа рыла, «ари 
шәҟәыҵәҟьан иҟам, аӡәырҩы 
лы м ҳаҭасла зыӡбахә раҳахьаз, 
аха ахаангьы ирымбацыз иуни
калтәу адокументқәа ркаталог 
ауп». 600 даҟьа иҟоу атом иану 
аматериалқәа еизызгаз иара 
има цара иакәӡам, уи еизыргеит 
аҳәаанырцәтәи атәылақәеи иком
мерциатәым аиҿкаарақәеи рха
ҭарнакцәагьы.

 Ашәҟәаҿы ицәыргоуп США 
Сте н д  ф о р д т ә и  а у н и в е р с и -
тет, Урыстәылатәи Афедерациа 
Аҳәынҭ архив: абиблиотекақәа, 
аму  зеиқәа, Германиа, Финлиа
ндиа, Украина, Франциа, Аҧс
ны, егьырҭ атәылақәа ркол
лекционерцәа рхатә архивқәа, 
иҳаҩсыз ашәышықәса 20тәи 
30тәи ашықәсқәа ртрагедиатә 
хҭысқәа рдаҟьа ҿыцқәа аазырҧ
шуа хыҧхьаӡара рацәала ама
териалқәа.

Аҭыжьымҭа ахықәкы – ар хивтә 
документқәа, аҭоурых агәы
лаҧшра, уи аспектқәак ҿыц ахә
шьара рыҭара ауп. 

«Ари убас еиҧш иҟоу текстым, 
хәылҧазыла ауаа гәахәарала 
изыҧхьо. Ари ашәҟәы, Аҧсны 
аҭоурых иазку уаанӡатәи аҭы
жьымҭақәа реиҧш, иҩын иарбан-
заалак аҧсуа ҭаацәара ирыма-
зарц, уи рдыруазарц, аиҳабацәа 
еилыркаарц, аҿар аҧхьаларц, 
игәныркыларц азы», – иазгәеиҭеит 
Александр Орлов.

Аҭыжьымҭазы игәанаагара 
иҳәе ит Урыстәыла аҭҵаара
дыр рақәа Ракадемиа аетнологи-
еи антропологиеи Ринститут аҭ
ҵаарадырратә усзуҩ ҧхьагыла, 
аҭоурыхтә ҭҵаарадыррақәа рдок
тор Иури Анчабаӡе: «Сгәаа на
гарала, абри ашәҟәаҿы ицәыргоу 
адокументқәа алшара ҳарҭоит 
ста линра амаҵурҭа аҩнаҧшра, 
амчраҿы Сталин итехнологиа 
аилкаара. Иара иаамҭа аҭоурых 
аҟны трагедиатә даҟьаны иа-
анхоит, ихәаҽын адемократиатә 
ха қәиҭра, асовет жәлар рымчра 
аҳәынҵәа илакәаҳан. Александр 
Орлов Аҧсны аӡбахә зҳәо зеи-
уахкы ыҟаӡам аматериалқәа ре-

изга аҧиҵеит, урҭ рхаҭәаарала, 
реиҧшымзаарала ирываургы
ла ша даҽакы ыҟаӡам. Абригь 
патрио тизмраҵәҟьоуп. Адо ку
мент қәа, ашәҟәқәа акырӡа идырҭ
баауеит Сталин иаамҭа аҭҵааразы 
ахыҵхырҭақәа. Ашәҟәы иануп 
зыҧштәы цахьоу, џьараџьара 
зыҧхьара уадаҩу адокументқәа 
рфотохҩылақәа, аха урҭ ирыбзо-
ураны усҟантәи аамҭа ахҭысқәа 
ҿыц блала, насгьы инҭкааны ре-
илкаара алдыршоит». 

Ашәҟәы адаҟьақәа рҿы иарбоуп 
Кавказ иналукааша аполитикатә 
усзуҩцәа рышәҟәқәа, еиуеиҧшым 
аилатәарақәа рыҧкаанҵақәа, аус
қәеи аҿахәҿыхреи рматериалқәа, 
астенограммақәа рықәҭыхқәа, 
ажәа кала 30тәи ашықәсқәа  
рдра матә хҭысқәа қьаадала изыр
шаҳаҭуа зегьы.

Ашәҟәы иамоуп абас еиҧш аҟә
шақәа: Кавказтәи арегион аҟны 
XX ашәышықәса ареволиуциатә 
аамҭа, Лавренти Бериа иусура, 
маҵурала ишьҭыҵра, аҧсуаа 
рҿы имаз аимадарақәа, Нестор 
Ла коба изааигәахара, 2030
тәи ашықәсқәа раан асоциалтә 
еиҭакрақәа, аполитикатә еибарх
хара ашьҭыҵра, Нестор Ла-
коба иполитикатә хырхарҭақәа, 
апар тиа адокументқәа рыла апо
литехнологиақәа, арепрес сиақәа 
реиҿкааратә ситемақәа. 

Аҭоурыхтә ҭҵаарадыррақәа 
ркан дидат, адоцент Сослан Са
лаҟаиа иазгәеиҭеит: «Зегьы ар
хивқәа рахь инеиуам, иуацәа, 
игәакьацәа, иҭахцәа,идырцәа 
рҭо урых уа ишьҭазаргьы. Ари 
уадаҩуп, ахатә ҧҟарақәа амо-
уп. Ашәҟәаҿы иуҧылоит цыҧ
ҵәахала, хәҭакахьала акьыҧхь 
збахьоу аматериалқәа. Аҭоу
рыхҩцәа урҭ рдыруан, рыӡбахә 
раҳахьан, аӡәырҩы рхы иады
рхәахьан, аха урҭ еидкыланы, 
џьарак еизганы акьыҧхь рымба-
цызт. Ари аџьабаа ду зыдбалоу, да-
ара акыр иаҧсоу усумҭоуп». 

Александр Орлов – Кретчмер 
амате риалқәа шәышықәсабжа 
реиз гара даҿын. 

Орлов иажәақәа рыла, «ашә
ҟәы даҽа ҷыдарас иамоу – аҵы
хәтәантәи ашәышықәсабжа  
аҩнуҵ ҟала еиуеиҧшым амзыз
қәа ирыхҟьаны иаҧырҵоз 
амиф қәа, алегендақәа рҧыр
гара аҽазышәара ауп. Ус аҭа
хызар акәхарын. Атекстқәа 
рҩу ан аҭоурыхҭҵааҩцәа, аҧсев
доҭоурыхҩцәа, ишахәҭаз ақ
цент рзыҟамҵакәа ахҭысқәа 
ирых цәажәон. Арҭ адокументқәа 
– ҭоурых ҵабыргҵәҟьоуп. Ақьа
адқәа ахаангьы амц рҳәаӡом. 
Автографқәа зну, усҟантәи аам ҭа 
аҭагылазаашьа зныҧшуа анапы
лаҩырақәа ахәшьара рырҭоит. 
Аҧсуа Республика актәи ахаҿқәа 
русура, дара знысра рықәшәаз 
атрагедиатә аамҭақәа раан 
анапхгаҩцәа рҽазышәарақәа…».

Б. ҚАЏЬИА

Аҧсны аӡыргаҩцәа иреиуаз
Тарас Шамба диижьҭеи 85 шықәса ҵит

Урыстәылеи Аҧсни иналу
ка аша руаажәларраполи

ти  катә  усзуҩы, аиурист тә 
ҭҵа  арадыррақәа рдоктор, Урыс
тәылатәи Афедерациа зҽаҧ
саз тәыз аиурист, Д.И. Гәлиа 
ихьӡ зху Аҧсны Аҳәынҭқарратә 
пре миеи «АхьӡАҧша» аор -
ден актәи аҩаӡареи занашьаз, 
Жәларбжьаратәи Адыгатә акаде
миа налаҵаны ауаажәларратә 
академиақәа ааба рлахәыла  
Та рас Мирониҧа Шамба ди ижь
ҭеи 85 шықәса ҵит.

Тарас Шамба  диит 1938 шықәса 
ииуль 29 рзы Аҟәа ақалақь аҟны. 
Абжьаратә школ даналга, дҭалоит 
М. Ломоносов ихьӡ зху Москватәи 
аҳәынҭқарратә университет 
аиуристазиндырҩы изанааҭ ала. 
Иҵара далганы Аҧсныҟа да ны
хынҳә (1963), аҧхьа аусура дала-
гоит Аҟәа ақалақь апрокуратураҿы 
усҭҵааҩыс, шықәсык анҵы апар-
тиа Аҧснытәи аобком адми
нистративтә усбарҭақәа рыҟәша 
ашҟа диаргоит. Азыҟаҵара бзиа 
змаз аиуристазиндырҩы иҽаз
ҵәылхны аус шиуазгьы, игәы 
ихон еиҳа изааигәаны иибоз 
ахь. Иҭахын иҵара иациҵар, аҭ
ҵаарадырра иҽазикыр. Игәҭакы  
анагӡарагьы дазыҳаҵҳаҵон. Ра
цәак мырҵыкәа КПСС Ацентр 
Комитет аҟны иҟаз Иреиҳау апа
ртиатә школ ашҟа  дрышьҭуеит 
Аҧснытәи аобком аҟнытә иоуз 
ашәҟәы инақәыршәаны. Аҵа
раиурҭа далгоит 1970 шықәса 
рзы, даҽа ҩышықәсагьы аус 
иуит апартиа Аҧснытәи аобком 
аҟны. 1973 шықәса рзы ҩаҧ
хьа Москваҟа диасуеит, ауаа жә
ларратә  ҭ ҵаарадыррақәа 
Ра  ка демиа аҟны аспиранту-
ра дҭалоит. Иҵара анхиркәшоз 
қәҿи арала ихьчеит акандидаттә 
дис сертациа. Академиа аҟны 
ар ҵаҩы еиҳабыс аусура иала-
газ, аиуристтә ҭҵаарадыррақәа 
ркандидат  Тарас Шамба аспи
рантцәа напхгара риҭон, доцен-
тын, азанааҭеидгылатә хеилак  
да хантәаҩын. Аҭҵаарадырра 
еса аира иҽагәылеихалон, лас-
сылассы Москватәи ажурналқәа  
ир нылон азинҭҵаара иазкыз 
ис татиақәа. 1985 шықәса рзы 
адоктортә диссертациа ихьчоит 
«Асоциалисттә уаажәларраҿы 
аде мократиеи азинпориадоки» 
ате  мала. Аҳәынҭқарратә ргыла-
реи азини ркафедра  дапрофес-
сорхоит.

Тарас Шамба иҭҵааратә усу
ра ҿы дзызҿлымҳаз мҽхакы ҭба
ала еиларсын. Еиҳарак рызкуп 
аҳәынҭқарреи азини ртеориа, 
афе дерализм, ауаҩытәыҩса 
изин қәа уҳәа жәпакы. Инапы 
иҵи хит 300 рҟынӡа астатиақәа, 
амонографиақәа убрахь инала
ҵаны. Хазы иҭижьит 25 инарыцны  
ашәҟәқәа.

Иааиҧмырҟьаӡакәа Тарас Шам-
ба истатиақәеи, ирецензиақәеи, 
ихҳәааҟаҵарақәеи рнылон 
еиуеиҧшым аҭҵаарадырратә 
усум  ҭақәеи апрактикатә конфе
ренциақәа рматериалқәеи реиз
гақәеи рҟны. Урҭ Москва еиҧш, 
иҭыҵуан, Ростов, Черқесск, 
Минск уҳәа аҭыжьырҭақәа рҟны. 
Еиҳа раӡакгьы Москва иҭыҵуа 
ажур налқәа: «Государство и пра-
во», «Журнал Российского пра-
ва», «Российская юстиция», «На-
циональные интересы», «Право и 
политика», иара убасгьы «Севе
рокавказский юридический 
вест ник» рдаҟьақәа рҟны лассы
лас сы иусумҭақәа ркьыҧхьуан. 
Апрофессор Тарас Шамба 40ҩык 
инареиҳаны аспирантцәа еиҵа
иааӡеит, Урыстәылаа реиҧш, 
а ҳ ә а  а н ы р ц әт ә и  а т ә ы л а қ ә а 
рха ҭарнакцәагьы. Урҭ иахьа  
аиуристтә ҭҵаарадыррақәа ркан-
дидат ҳәа ахьӡ рхуп, ҳаҧхьаҟагьы  
узықәгәыҕуа зыҭҵааратә усура 
амҽхак зырҭбаауа ракәны дры
хәаҧшуан.

Аҵарауаҩ жәлар бжьа ратәи 
акон  фе ренциақәеи, афорумқәеи 
акыр дры ла хәхахьан, алекциақәа 
дры ҧхьон: Германиа, Польша, Че-
хиа, Словакиа, Болгариа, Румыниа, 
Бырзентәыла, Ку ба, Шьамтәыла, 

Иорданиа, Мсыр, Голландиа, Ис-
паниа, ҧыхьатәи Асовет Еидгыла 
ареспубликақәа зегьы рҟны.

Тарас Шамба данхәыҷыз на-
хыс инырхьан Аҧса д гьыл 
агәыбылра. Ижә лар рмилаҭтә 
зинқәа реи  ла  хәара , залымда -
рала  рыз  ныҟәара аамҭақәагьы 
дыр   хаанын. Даныҩеидасгьы, 
уаҩытәыҩсак иаҳасабала даны
шьақәгылагьы, дахьыҟазаалакгьы 
и ҧ с а д г ь ы л и  ижәлари аҧ
хьа иргылон, гәҭы ҕь ҕьала дыр
зыҟан, акыр дхәа рҭахозар иааҧ
сарақәагьы рзикыр иҭахын. 
Аҵа рауаҩ еснагь лабҿаба ибон 
и ж ә л а р  р ҭ а г ы л а з а а ш ь а , 
ажәытәӡатәи аҭо у рых змоу, Кавказ 
иашьагәыҭу амилаҭ рыҧсадгьыл 
шрымар куаз, рмилаҭтә хдырра 
рцәырӡра иша шьҭаз, убри алагьы 
рзинқәа шырҿаҟәоз. Амалахазгьы 
хьаҵ рак ҟамҵакәа илихыз ам ҩа 
данын, ибарҭан ижәлар иааиҧ
мыр ҟьаӡакәа рмилаҭхақәиҭратә 
қәҧара алҵшәа аанамышьҭыр 
шамуаз. 

Тарас Шамба иҧсҭазаараҿы 
еиҳа акрызҵазкуа ҳәа ииҧхьаӡоз, 
иали каауаз ахҭысқәа иреиуо-
уп: Москватәи аҳәынҭқарратә 
уни верситет аиуристтә факу
ль  тет иалгара, иреиҳау апар
тиатә школи ауаажәларратә ҭҵа
арадыррақәа Ракадемиеи рҟны 
иҵара ахыркәшара, аиуристтә 
ҭҵа арадыррақәа рдоктор ҳәа 
адис сертациа ахьчара, Аҧсны 
Аџьынџьтәылатә еибашьраан ҳа
жәлар иргаз Аиааиреи Аҧсны 
ахьы ҧ шымра аиуреи. 

19581963 шықәсқәа раан Тарас 
Шамба Москватәи ауниверситет 
дҭанаҵы, иҩызцәа ицырхырааны 
еиҿыркааз аҧсуаа рхеидкыла  
анапхгаҩыс дыҟан.  Аҧсны аус 
аниуаз ашықәсқәа (19641968, 
19701972) алаҳамҵозар, 1992 
шықәса рзынӡа есқьынагьы 
Москватәи аҧсуаа рхеидкы-
ла деиҳабын. Аҧ суа студентцәа 
раҧшьгарала 1959 шықәса рзы 
иазгәаҭан март 4 амшныҳәа. 
Мышьҭабзиала убри инарк ны 
Москва инхо аҧсуаа иааиҧ
мырҟьаӡакәа есышықәса иаз
гәарҭоит.

Тарас Шамба ауаажәларратә 
усураҿы илаз аиҿкааратә баҩ
ха тәра ааҧшит дзылгаз ака
де миа апартиатә комитет ама
ӡаныҟәгаҩс ихьӡ анырҳәа. Аҧсуа 
ҵарауаҩ гәрагарала инапы 
ианырҵаз амаҵура идырреи  
иҧы шәеи агирхомызт, ишилшоз 
ала дазааҧсон. Аратәи иусурала 
уи дрымадан, КПСС Ацентр Ко-
митет Амаӡаныҟәгаҩ Хада Ми-
хаил Горбачов аҧхьа днаргыла-
ны, аҳәынҭқарра анапхгаҩцәа  
аӡәырҩы.

Ишдыру еиҧш, усҟан СССР 
жәлар рдепутатцәас Аҧснынтә 
иалхын аҧсуа жәлар иреиҕьу 
рҵеи цәа рхаҭарнакцәа, урҭ ды
руаӡәкын Тарас Шамба.

Тарас Шамба СССР жәлар рде-
путатс даныҟаз ашықәсқәа раан 
еиҳагьы аҩызцәа ирҳаит, Москва 
аиҳабыра рҟны еиҧш, Асовет Еид-
гыла арегионқәа рҟнытә, ҷыдала 
дырзааигәахеит НхыҵКавказтәи 

ареспубликақәа рхаҭарнакцәа. 
СССР жәлар рдепутат, аиустициа 
ами нистрс иҟаз, Жәларбжьаратәи 
Ачерқестә Ассоциациа акыр шы
қәса иахагылаз адыга жәлар 
рҵеи хьӡырҳәага, Кавказ аҧа 
иаша, иаамҭамкәа зыҧсҭазаара 
иал ҵыз Иури Калмыкови Тарас 
Шамбеи реиҩызара хацыркхеит  
депутатцәас ианыҟала нахыс. 

Тарас Шамба ирҳауан аҩыз
цәа, иаамысҭашәара, ихәыцшьа, 
ихымҩаҧгашьа, иду неи хәаҧ шы
шьа уҳәа рыла икәшамыкә ша 
иҟаз ишҟа ихьаирҧшуан. Иҭҵа
амҭақәеи иусумҭақәеи ракәзар, 
ирныҧшуан Аҧсны аҳәынҭқарра  
иамоу  азинтә шьаҭақәагьы.

А ҧ с н ы  А џ ь ы н џ ьт ә ы л а т ә 
еиба шьра (19921993 ш. ш.) 
иала га анӡагьы Тарас Шамба даз
хьаҧшхьан Қырҭтәылеи Аҧс
ни реизыҟазаашьа ашьаҭақәа. 
Ари иаҳнарбоит аҧсуа ҵарауаҩ 
идыр реи иҧышәеи иҧсадгьыли 
ижәлари ишыдирхәоз. 1992 шы
қәса (ииуль) рзы агазеҭ «Абха-
зия» №23 ианылеит Тарас Шамба 
аус здиулаз Ареспублика Аҧс ни 
Ареспублика Қырҭтәылеи реи
зы ҟазаашьа ашьаҭақәа ирыз-
ку Аиқәшаҳаҭра (апроект азы 
ажәалагалақәа) зыхьӡу. Тарас 
Шам ба ипроект шьаҭас иаман 
1992 шықәса август 14 рзы Аҧсны 
Иреиҳаӡоу Асовет зхәаҧшраны 
иҟаз апроект. Аҧсны анапхга-
ра аимакаиҿакқәа ҭынч мҩа
ла рыӡбаразы иҟарҵоз аҽа
зы шәарақәа лҵшәадахеит, уи 
аҽ ны Қырҭтәыла Аҳәынҭсовет ар 
Аҧсны рымпыҵархаларц иақә
леит, аибашьра иалагеит.

Аҧсуааи абазақәеи еидызкы
ло уаажәларратә хеидкылак 
аҧ  ҵара Тарас Шамба гәҭа кыс 
имеижьҭеи акрааҵуан. Иажәа
лагала иманы днеит усҟан Аҧсны 
Иреиҳаӡоу Асовет Ахантәаҩыс 
иҟаз  В.Г. Арӡынба иҟны, дагьа-
зыразхеит. Аҧсуаабаза жәлар 
Жәларбжьаратәи Рассоциациа 
аҧ ҵа разы Аконгресс амҩаҧгара 
азгәаҭан Аҟәа, 1992 шықәса сен-
тиабр 28 рзы. Аҧсны анапхгара 
ақәҵара рыдыркылахьан ииун 
23 рзы. Август 14 рзы Қырҭтәыла 
Аҳәынҭ совет ар Аҧсны рым
пы ҵархаларц ианақәла, Аҧсны 
Аџьынџьтәылатә еибашьра анҵы
сы агәҭакқәагьы зынамӡеит. 
Аха, Аҧсны аибашьра шцозгьы, 
Аконг ресс мҩаҧган 1992 шы
қәса октиабр 78 рзы Гәдо
уҭа араион аҭоурыхтә ҭыҧ – 
Лыхнашҭа. Аҧсуаабаза жәлар 
Адунеизегьтәи Рконгресс ахан
тәаҩыс далхын аханатә уи аҧ
шьгаҩыс иамаз Тарас Шамба. 

Аҧсны аҟазаареи аҟамзаареи 
ианрыбжьагылаз аамҭазы еиҿ
каахаз Аҧсуаабаза жәлар  
Жәлар бжьаратәи Рассоциациа 
аҧ ҵара иарҵабыргит зегьрыла 
иахәҭаны ишыӡбыз. Ассоциациа 
иалнаршаз рацәоуп аҳәаанырцә 
инхо аҧсуааи абазақәеи реид
кылараҿы, рыҧсадгьыл ахь рхьа
рҧшраҿы, ирылшо ала ацхы-
раара ҟарҵартә аҭагылазаашьа  
ро урц азы. 

Аҧсны Аџьынџьтәылатә еиба

шьра ианалага инаркны, Аҧсуа
абаза жәлар Жәларбжьаратәи 
Рас социациа анеиҿкааха нахыс, 
Тарас Шамба имчилша азкхе-
ит Аҧсадгьыл ахақәиҭтәра. Уи 
Аҧсны анапхгара, аполитикатәи 
ауаажәларратәи усзуҩцәа, арратә 
ко мандаҟаҵара дрымадан. Урыс
тәыла амчратә усбарҭақәа акыр 
рнапхгарақәа рҟны имаз аима
дарақәа ихы иархәаны Аҧ сад
гьыл иахәашаз, макьанагьы арга-
ма иузымҳәо, аусқәа ма ҷымкәа 
еиҿикаауан. 

Аҧсуаабаза жәлар Жәлар б
жьаратәи Рассоциациа аҧ ҵа ра
ла еидкылахеит аҳәа аныр цәтәи 
атәылақәа иры ланхо аҧ  суааи 
аба зақәеи, Аҧсны Аџьы н џь
тәылатә еибашьраан иааҧ шит урҭ 
реидгылара, ракза ара, Аиааираҿы 
рлагалагьы  ҟә нушьо иҟаӡам.

Тарас Шамба ихатә ҭаацәара 
бзиа аҧҵаны иман. Мшаҽнеиҧш, 
диарҕьажәҩаны дивагылан  
иҧшә маҧҳәыс  Нелиа Рамазано-
ва. Рыҧҳацәа  Гаианеи Назиреи  
ирыла гәырҕьартә иҟан. 

Урыстәылан  еицырдыруа 
аиурист цәа ируаӡәкыз, аҧсуаа 
рахьтә раҧхьатәи аиуристтә 
ҭҵа арадыррақәа рдоктор Тарас 
Шамба 1997 шықәса инаркны 
акыр шықәса инеиҧынкыланы 
аус иухьан Урыстәылатәи аҳәы
нҭ қарратә ахәҳахәҭраеко
но  микатә университет аҟны, 
аҧ хьа аиуристтә факультет аде-
канс (аинститут адиректорс) 
дыҟан, 2003 шықәса инаркны – 
ауниверси тет раҧхьатәи апро-
ректорс. Ауни верситет аректор 
Сергеи Бабурин Урыстәылатәи 
Афеде рациа Аҳәынҭқарратә 
Дума аде путатс даналырх, нас-
гьы Аҳәынҭқарратә Дума Ахан
тәа ҩы ихаҭыҧуаҩс даныҟала 
ашь ҭахь, 2004 шықәса нахыс 
Уры с тәылатәи аҳәынҭқарратә 
ахә ҳахәҭраекономикатә универ
ситет аректор инапынҵақәа на
игӡон. Аамҭакала алекциақәа 
дры ҧхьон Урыстәылатәи Афеде
рациа Апрезидент иҟны иҟоу 
аҳәынҭқарратә маҵзура акаде
миеи, Урыстәыла аиҳабыра ир
тәу жәлар рынхамҩа акаде-
миеи, азинӡбара Урыстәылатәи 
ака демиеи рҟны. Мшаҽнеиҧш,  
еилеигӡон аҵараааӡаратәи, аҭ
ҵа аратәи, ауаажәларратәи усура. 

Аҧсни Урыстәылеи реиҧш, 
аҧсуаабаза диаспорақәа ахьын-
хо аҳәаанырцәтәи атәылақәа 
жәпакы рҟны иахьагьы Тарас 
Шамба ихьӡи ижәлеи еидкы
ланы дыргәаладыршәоит. Ауаажә
ларраполитикатәи усзуҩы, 
Аҧ суаабаза жәлар Рконгресс 
раҧ хьатәи анапхгаҩыс иҟаз Та
рас Шамба 2022 шықәса де-
кабр мзазы игәалашәара аҳаҭыр 
азы Аҟәа, ихьӡ зху апарк аҟны 
иқәыргылан ибаҟа, Аҧсны анап-
хгареи ауаажәларреи алархәны  
егьаартын. 

Ҵабыргны, Тарас Мирон
иҧа Шамба иҧсҭазаара зегьы 
ижә лар рымаҵ аура иазкын. 
Аҧсуаабаза жәлар Рконгресс 
анеиҿкааха нахыс акыр шықәса 
анапхгараҿы иҟазаара аан шьар-
дагьы илиршеит аҳәаанырцәтәи 
аҧсуаабаза диаспорақәа реид
кылараҿы, аимадареи аусеицуреи 
рышьақәыргылараҿы, азеиҧ
шмилаҭтә ҵакы змоу азҵаатәқәа 
рхаҵгылареи рыӡбреи рҟны. Иара 
иеиҧш иҟаз аҵеицәа хьӡыр
ҳәагақәа ирыбзоуроуп аҧсуа 
жәлар рмилаҭхақәиҭратә қәҧара 
еих сыҕьра ақәымзаара, амилаҭ 
хдыр ра ашьҭыхра, абџьарла 
Аҧсадгьыл ахьчара анаҭаххагьы 
Аиааира алыршара, ҳтәыла ахьы
ҧшымра азхаҵара амҩа иахьану.

Зыҧсадгьыли зыуаажәлари 
ес нагь ламысла рымаҵ аура 
иазхи аз, шьардагьы зылзыршаз 
аҵеи хьӡырҳәага 83 шықәса 
дшырҭагылаз иҧсҭазаара далҵит. 
Анышә дамардеит иабшьҭра 
рџьынџь аҟны – Гәдоуҭа араион 
Абҕархықә ақыҭан.  Аҧсны еиҧш,  
аҧсуаабаза диаспорақәа зегьы 
цәыӡ дуны ирыдыркылеит жәлар 
рҵеи  дахьрыԥхаз, аха  Аҧсны 
аҭоурых аҟны  ихьӡ лаша хашҭра 
ақәымкәа иаанхоит.   

В. АҦҲАЗОУ

Амилаҭтә 
ҷыдара 

зныҧшуа
Аамҭа ашьаҿақәа уамашәа иц-

цакны иҟанаҵоит, иаҧсахуеит 
адунеи ахаҿра, иаланагалоит 
аҿы црақәа. Есааира ауаа рыҧ
сҭазаара зырманшәало аҭа гы
ла заашьа ҿыцқәа аҧырҵоит. Уи 
иабзоурахеит аҧара аҭыжьрагьы.

Акыр шәышықәса раҧхьа, 
еиуеиҧшым аамҭақәа рзы, Аҧс ни 
адунеиаҿ анырра ду змаз аҳәынҭ
қаррақәеи аимадара рыбжьан. 
Уи атәы зырҵабыргуа акы акәны 
иҟоуп Аҧсны адгьылҵакыраҿы 
иҧ шааз аҧараҿырпқәа.

Аҧсны адгьылҵакыраҿы иҧша
аз аҧараҿырпқәа рҟынтәи еиҳа 
ижәытәтәиу акәны иҟоуп «Колхид-
ка» захьӡу. Иара убас, акрызхыҵуа 
ҳәа иҧхьаӡоуп абырзенцәеи 
ауры мцәеи рхаантәи аҧараҿырп. 
Аб жьарашәышықәсазы Аҧсны 
ахар хәара аман Византиатәи 
аҧа раҿырп.

Асовет Еидгыла анышьақәгыла 
ашьҭахь 1923 шықәса инаркны 
1991 шықәсанӡа Аҧсны ҧарас 
рхы иадырхәон асоветтә мааҭқәа.

Иахьатәи аамҭазы, Аҧсны офи-
циалла иаҧу, рхы иадырхәо Урыс
тәылатәи амааҭқәа роуп.

2008 шықәсазы Аҧсны Аҳәынҭ
қарра Амилаҭтә банк иҭнажьуа иа-
лагеит аҧсар захьӡу аҧараҿырп. 
Аҧсарк – жәа мааҭк ҳәа ахә 
ршьоит. Иара гәаларшәагатә ҧа
ра ҿырпуп, ахәаахәҭраҿы рхы 
иады рхәаӡом.

Ааигәа Гонконг имҩаҧысуан 
Аду неизегьтәи анумизматтә хәа
ахәҭратә цәыргақәҵа. Уи Азиа зегь 
азы акрызҵазкуа хҭысны иҟалеит. 

Ари ахҭыс иахәҭакхеит Аҧснытәи 
аҧсарқәагьы.

Аҧснытәи Амилаҭтә банк ҩын
тәуп Адунеизегьтәи анумизматтә 
цәыргақәҵа аҽаланархәуеижьҭеи. 
Гонконг, Аҧсны Амилаҭтә банк 
ицәыргақәнаҵон абанкнотқәа 
ҩбеи, 50 инарзынаҧшуа аҧсар
қәеи. Уа еиҳарак азҿлымҳара 
зырҭаз ракәхеит абанкнотқәа 
«Вла  дислав  Арӡынба» , «25 
ҧсар». Урҭ 30 тәыла рҟынтәи 
акол  лекционерцәа иаархәеит. 
Ацәыргақәҵа аҳәаақәа ирҭагӡаны 
иҭи из абанкнотқәа рзеиҧш еиц
ҵалыҵ ҩмиллион мааҭ рҟынӡа 
инаӡоит. 

Ари ацәыргақәҵа аусуратә 
хәҭеи аукционтә хәҭеи дрылахәын 
Аҧсны Амилаҭтә банк ахантәаҩы 
Беслан Бараҭелиа.

Аусмҩаҧгатә ашьҭахьгьы Аҧс
нытәи абанкнотқәа ра ахәаразы 
аинтерес шыҟац иҟан. 

Адунеизегьтәи анумизматтә 
цәыр гақәҵаҿы аҧсуа ҧсар
қәа даара азҿлымҳара ахь
рыр ҭаз  крызҵазкуа хҭысуп 
ҳтәы лазы. Уи агәра унаргоит ҳаҧ
хьаҟагьы ҳмилаҭтә ҧара ауаа 
шад наҧхьалало. Иара ҳмилаҭтә 
ҷыдарақәа зныҧшуа акы акәны 
иҟоуп.

Мадина АМҶҦҲА,
ААУ афилологиатә факультет

ажурналистика аҟәша 
актәи акурс астудент 

А и а а и р а –  3 0
Ҳажәлар ҵәымаҕҵас ргәаҵа иалалаз аибашьра анцоз, аҕа 

ихымҭа иаҿагылан зықьҩыла Аҧсны аҧацәеи аҧҳацәеи. Аи-
башьра адәаҿы афырхаҵа ахы даҿагылоуп, аха аҕа ихымҭа ахәра 
инаҭар ацхыраара изҭо амедиаҳәшьцәа роуп. Дара ирхәышәтәуа 
ихьаа рхьаауп.
Уажәы сзыхцәажәо афыр

ҧҳәызба, амедиаҳәшьа Шьазина 
Џьапуаҧҳа, диит Ҷлоу ақыҭан.

 Ҷлоутәи абжьаратә школ дал-
геит, нас дҭалоит амедицинатә 
ҵараиурҭа. 

Аҵараиурҭа ашьҭахь дҭалоит 
Аҧснытәи аҳәынҭқарратә уни-
верситет афилологиатә факультет, 
иахьа аҧсуаҭҵааратә институт 
аҿы аус луеит.

Аибашьра шалагаз атәы 
абе илышәкааи?

Аибашьра ианалага аҧхьатәи 
амш азыҳәан аусураҿы сыҟан, 
убра исаҳаит, убраантәи сце-
ит амза 14 инаркны аҧхьатәи 
ацәаҳәаҿы сыҟан, убраантәи иа-
лагеит сара сеибашьра ахҭысқәа.

Иарбан хырхарҭаз шәа хьы ҟаз?
Ешыратәи ахырхарҭаҟны. Ацҳа 

ҟаҧшь ала салагеит, нас дара 
аибашьцәа ҳрыцны Гәымсҭа 
ахырхарҭахь ҳцеит.

Зегь реиҳа шәхаҿы 
иаан хаз ахҭыс?

Аибашьра ахҭысқәа жәаҳәарада 
егьырҭ ирылаҩашьаӡом, аиба шь
ра даҽакала иҟоуп, иара иала
хәыз ибзианы ирдыруеит.

Аибашьраҟны егьи аҧсҭа за  а
раҟны иуҧымло аизыҟа заашьақәа 
рацәаны иубоит, аихӡыӡаареиҧш 
иҟоу, агәе  и баҭареиҧш иҟоу. 
Цәгьа ла ибзиа ны иубоит убри 
аибашьра аҟны. Аҧсреи абза-
реи ауаҩы дан рыбжьагылалакь 
даҽакала иҟоуп хымҧада, уи 
азыҳәан акәхап ауаҩытәыҩса 
еиҳа даартхоит, еиҳа дразхоит, 
усшәа сгәы иаанагоит. Сара из-
бон шаҟа дарадара еихӡыӡаауаз 
аибашьцәа, шаҟа игәеибаҭоз. 
Аҭынч ҧсҭазаараҟны хиҧси 
ҳәа иҟало, аҩыза ыҟаӡам, аиба
шьраҟны, ус иҟамлар уагь
залымҵуазар акәхап.

Шәара шәзы еиҳа 
ихьа нҭаз амш?

Аибашьра амшқәа зегь хьанҭан 
хымҧада, аха ажәыларақәа рҟны 
иаҳа ихьанҭан. 

Иузааигәо, узлагыло ауаа уга
наҟны иахьеиуахеи иубоз ану-
выршьаауа, уи даҽакы иала
ҩашьаӡом хымҧада, убырҭ 
зегь гәыхьны уҧсҭазаара зегьы 
иану гоит нас. Урҭ реиҧш иҟоу 
ахҭысқәа хашҭшьа рымаӡам. Сара 
хаҭала ЕшыраАфонтәи абата-
лион салахәын ишысҳәаз еиҧш, 
аҧхьатәи амшқәа инадыркны 
Гәымсҭатәи ахырхарҭахь ҳаргеит, 
ар ҳашрыцыз уахь ҳаиаргеит нас 
еиҿыркаауа иалагеит хәыҷхәы
ҷы абаталионқәа, убас Ешыра
Афонтәи абаталион анеиҿыркаа 
ҳаргьы убрахь ҳрышьҭит, хаҭала 
Качубеи Аҩӡба напхгара зиҭоз 
аротахь ашьҭахь иара Качубеи 
Аҩӡба даҽа хырхарҭак ахь диар-
гоит, аха ҳара уа абаталион аҟны 
ҳшыҟаз ҳаанхеит аҵыхәтәанынӡа.

Ишәыцыз шәҩызцәа 
аӡәык ҩыџьак рыхьӡқәа?

Иазгәасҭар сҭахуп аӡҕабцәа 

еицқәаз, урҭ заанаҭла амеде-
цина иадҳәалаӡамызт, аха аи-
башьра ианалага абра ҳаҭахуп 
ҳәа азыҧхьаӡаны инеиз Иулиа 
Багаҭелиаҧҳа, Зина Қаҩҧҳа, Ла-
мара Чамагуаҧҳа абарҭ дареи 
сареи аханатә инаркны ҳаицын.
Ламареи Зинеи даҽа ро-

так аҟны иҟан, ҳара даҽа ро-
так аҟны ҳаҟан, аха батали-
онк акәын ҳаидызкылоз. Иҟан 
егьи аротаҿгьы аӡҕабцәа, нас 
ихьшәаны инеит урҭ Гәлиаҧҳа 
Аидеи, Мактина Џьениаҧҳаи.

Абраҟа лымкаала рыӡбахә 
сҳәарц сҭахуп ҩыџьа аиҳәшьцәа 
Кәыр кьҧҳацәа, дара убарҭ аӡ
ҕабцәагьы абри абаталион аҟ ны 
иҟан, аҧхьатәи амшқәа инадыр-
кны.

Раиса  дҭахоит Ахбиуктәи 
ажәы лараан, ахәра бааҧс лоу-
еит. Дагьахыҧсаауеит лыхәра. 

Света аибашьра ашьҭахь март 
азыҳәан Галҟа ирышьҭит, убыс
ҟан аибашьрашьҭахьгьы абас 
рҽеиҭныҧсахланы ицалар акәын 
убрахь. Убрахь иахьцаз ами-
на рыҵаҧжәеит, Иулиа Бага
ҭелиаҧҳа ҕәҕәала дхәын, ахәра 
баҧс лыман, Света дҭахоит 
убраҟа март азыҳәан.

Исҳәарц сҭахуп  Светеи Раиеи 
аишьцәа гәакьақәа рыҧҳацәа 
шракәыз, шҭак еицҭанхон, Све-
та лашьа Славик Кәыркьба, Га-
гра агаразын дҭахеит ҳәоуп 
ишысгәалашәо сымҩашьозар. 
Иура Раиа лашьа гәакьа, Аҟәа 
ага раан цәыббрамза 17 азыҳәан 
дҭахоит. Ажәакала, ҧшьҩык ауаа 
шҭак аҟынтәи иҭахоит, шҭак еиц
ҭыҵыз, ҩыџьа аӡҕабцәеи, ҩыџьа 
аҷкәынцәеи.

Иагьа уҳәаргьы урҭ рзы акагьы 
зымыцхәхаӡом, ирықәнаго ажәа 
аҳәашьа амаӡам. Рыдгьыл рхы 
ахҭнырҵеит.  Ҽыҧхьакшьа ззым-
дыруаз ракәын абарҭ аӡҕабцәа. 

30 шықәса ҵит, аха ирыхәҭоу 
ажәа ҳәоуп ҳәа сгәы иаанагаӡом. 
Уи нас изҳәашагьы ҟалап аҧхьаҟа, 
ҧшӡала. Зыӡбахә ҳәалатәу иҭа
хаз роуп, иҟоу ҳтәы ҳәара аҭах
ӡам, иҟоу усгьы ҳаҧсы ҭоуп. 
Убарҭ зегьы игәыхьны иузынхоит 
жәаҳәарада, ихьаан ҳаҧсҭазаара 
зегь иҳаман ҳалсуеит абарҭ 
реиҧш иҟоу ахҭысқәа.

Аиааира амш шәабаҧылеи?
Ишысҳәаз еиҧш абаталион 

ҳацны ҳаауан, ҳазцыз Ачадара-
ла ихалеит, уи иахьа «Ешера
Афонтәи» абаталион ззырҳәо, 
хьӡиҧшеи змоу баталионуп. 
Џьара заҵәыкгьы ирыдыз адҵа 
рзыҟамҵакәа ихнымҳәӡеит, иахь-
неиз иҟаҵан аус. Убри абаталион 

саргьы сахьацыз насыҧ сыманы 
схы сыҧхьаӡоит, рхыҧша бзиан, 
еибашьцәа ҕьеиҩқәан. 

Ачадара ихалеит, Ачадарала 
ажәытә ҳабла ргеит, нас убы
сынтәи аҩсырҭа ыҟоуп, ажра 
ду ҳарны аҳабла ҿыц ахь 
ҳаб жьалеит. Аргун ала, убри 
аҳабла азбжа ганы, ауха убраҟа 
иҧхьеит, адырҩаҽны ДЕПО ҳәа 
иахьашьҭоу аихамҩа ҳахысны,  
аџьырмыкьаҟны ҳкылсит. Нас 
«Проспект мира» ҳәа усҟан 
изахьӡыз, иахьа  «Аиааира» амҩа 
ҳшаныз асааҭ аҧхьанӡа ҳааит. 
Амза 27 рзыҳәан Аҟәа ақалақь 
аҩныҵҟа ҳаҟан, Аҟәа ган. Амза 
28 рзыҳәан абаталион сацны 
Кәыдры ацҳаҟны ҳцеит. Убра 
еиҧылеит ҩфронтк реибашьцәа.

Аха ибныри ҳәа бсазҵаауазар? 
Акгьы сымнырӡеит, избан акәзар, 
абни хаҭала уара ахьаа анумо, 
убри акгьы ихнамҽуазар ҟалап, 
уи нас аамҭақәа бжьалоит, ахәра 
зыхәшәтәуа аамҭа ауп рымҳәеи, 
аха усҟантәи аамҭазы ҳаҳәшьаҧа 

заҵә дыӡит, ихырхарҭа ҳзыҧ
шаауамызт, ибаҩгьы усҟангьы 
уажәгьы иаҳмоуӡеит. Агәырҩа 
сы ман, сзазымиааиӡеит схьаа, 
гагаҵас саҧылеит аиааира, ус 
уҳәар ауазар.

Абас инҵәеит сара сиааира 
амш, ашьҭахь аҧхьаҟа ицаз-
гьы ҳрыцны ҳцеит Охәуреинӡа 
ҳнеит, Охәреи ҳаннеи еилаҳкааит 
уаанӡа иҳамаз аинформациа, 
ҳаҳәшьаҧа џьара дыҟазар ҳәа 
гәанагарак иҳамаз убраҟа ин
ҵәеит. Охәуреинтәи ахәцәеи 
аҧсцәеи ҳаманы ҳгьежьуеит 
саҳәшьагьы саргьы. Нас иҧсыбаҩ 
ҳашьҭалоит, аха иҧсыбаҩгьы 
ҳауӡом. Абас еиҧш ишьақәгылан 
сеибашьра аамҭа. Ари аибашьра 
атема ихьааны, игәырҩаны исыц-
заауеит есыҽны.

Аиааира амш аҟынӡа изыма-
аиз, ҳара иахьа абас ҳҭынчны 
ҳанхартәеиҧш, аиааира ҳзаазгаз 
рыҧсқәа ҭынчзааит. Ирымҳәо 
«Зыҧсадгьыл зхы ақәызҵаз џьа
наҭ дцоит» ҳәа. Урҭ џьанаҭ иҟоуп, 
џьанаҭ ишыҟоу агәра ганы сыҟоуп. 
Ҳара абрахь инхаз рыҧсқәа 
гәаҭеиуа адәы иқәлартәы анцәа 
иҳаумырҟаҵан. Еиҵагыло аҿар 
шәҟынӡа аиашара азнагара, 
ииашаны шәҳааӡаратәы алша-
ра анцәа иҳаиҭааит. Аҧсадгьыл 
абзиабара Аҧсадгьыл азыҳәан 
ақәҧараз ахәыҷы аду дыҟаӡам, 
шәара ишәылшааит шәа 
хьгыло аҭыҧаҟны, шәыуа
ажәлари шәыдгьыли бзиа ижә
бартә, убри шыжәбо шәнырыртә, 
ишәҳәаратәы, ишәыхьчартә ан
цәа алшара шәиҭааит.  

Миранда САБЕКЬИАҦҲА, 
афилологиатә факультет 

ажурналистика аҟәша
2- акурс астудент

Хнырҳәышьа змам...

Еимаҩны илеиуан асы...
Сани сареи ҳтәаны афото

сахьақәа реизга ҳахәаҧшуан. 
Сара уажәыуажәы сан слаз
ҵаауа иҭысҵаауан исзымдыру
аз ауаа. Ус сани саби рчара 
асахьақәа рҿы сан илывагылаз 
арҧыс «дызусҭада» ҳәа санҵаа 
иаалнубаалартә еиҧш лылахь 
ааиқәылеит, уимоу, лылабжыш-
гьы аахыжжылеит. Излалҳәаз 
ала, уи «арҧыс иашьеи иареи 
рҭоурых даара игәыхьуп» лара 
лзы. Ас сан лгәы зырҧшааз ауаа 
рҭоурых еилыскаар сҭахын, слы 
ҳәеит исзеиҭалҳәарц урҭ рҭоу
рых. Сҽырмазеины снатәан, лзы
ӡырыҩра сналагеит.

«Сабду иашьа – Ҳаџьараҭ Ча
магәуа, имаҭацәа ракәын арҭ 
аҩеишьцәа, Зураби Анзори Ҭраҧ
шьаа. Заншьцәа ргәараҭаҿы игәа
зырҳагаха, гәыблыла ира а ӡаз, 
згәырҵҟәыл еилыххаз, уамашәа 
зыхшыҩ бзиаз ахәыҷ қәа ракәын. 
Рҩыџьагьы Цандрыҧшьтәи аҧ
суа ашколаинтернат №1 иал  геит. 
Зураб деиҳабын, ашкол даналга 
Ростов амашьынақәа рыҟаҵара 
иадҳәалаз аҵара далгеит, аус-
гьы иуан уи аганахьала. Даа-
ра инапы бзиан, исгәалашәоит  
асааҭқәа ина дыркны зегьы из-
наргон аҟаҵа разы, сгәы иаанагон 
изымды руа акы ыҟамызт ҳәа.

Анзоргьы даныхәыҷыз нахыс 
атехника иадҳәалаз зегьы аин-
терес иман. Уигьы иашьа еиҧш 
еснагь акы ирххон, аӡәы мап 
ицәикуамызт. Акалашәа дуаҩы 
иашан, игәамҧхо акы  ибар иаар-
тны иҳәон.

С а р а  ес н а г ь д с ы х л а фу а 
иҳәон сааӡара дшалахәыз, сга
ра ширҵысуаз, зынгьы ишы
хир шәҭхьаз, аха уи еиҳагьы 
сеил нарҟьеит ҳәа. Саб уи ида 
са ҳәшьеи сареи акино ахь ҳи
шьҭуамызт, даҳхылаҧшуан азы. 
Усҟан пату амаӡамызт аӡ ҕабцәа 
рхала ахәылҧазы рашьцәа рыда 
идәылҵыр. Нас акино ашьҭахь 
аҩныҟа ҳаицаауан, сабгьы изеи
ҭаҳҳәон ҳахьыҟаз иаҳбаз, иар
гьы игәы иаахәон. Иара ес-
нагь саб ибиблиотека аҟынтә 
ашәҟәқәа ганы дрыҧхьон, нас 
еимаҳдон дзыҧхьази са сзыҧ
хьази. Уажәы аламала ашәҟәқәа 
ирылацәажәом, усҟан урҭ аӡәи
аӡәи иаҳзеиҭеибаҳәон, ишеи лаҳ
кааз еилҳаргон.

Анзор иоуп изыбзоуроу 
абысҭа аушьа ахьысҵазгьы. 
«Шьҭа бхәыҷума, банду абысҭа 
шҧа лбыруеи?» – сыхҭеикуан уи. 
Сар гьы иҧхасшьан, 7тәи  акласс 
аҿы сантәаз санду илымакны 

аҧсуамцаҿы абысҭа аура сала-
геит.

Анзори Зураби патриотцәан 
иааӡан, аҧсуара бзиа ирбон. 
1989 шықәсазы Аҟәа ақырҭқәеи 
аҧсуааи рыбжьара аидысларақәа 
аныҟала, урҭ уахь еихеит. Усҟан 
иашьеи иареи аҭагылазаашьа 
анырба рҩызцәа рыдкыланы иа-
лагеит арҭҟәацгақәа рыҟаҵара, 
еиқәдыршәеит зқьы инареиҳаны.

Ашьҭахь, Аҧсны ақырҭуа дана
қәла, ицеит рҩыџьегь еибашьра. 
Зураб, сентиабр азы атехника 
дшазҟазаз здыруаз, Гәдоуҭа аза-
уад «Луч» ахь ааҧхьара ирҭоит 
абџьар аҟаҵаразы. Уи иагьилше-
ит ари аус аҿы имаҷымкәа. Ан-
зор деибашьуан зны АҟәаАцҳа 
Ҟаҧшь, нас Шрома, Гәымсҭа. Уи 
иеибашьышьа, игәымшәара рыла 
даарылукаартә дыҟан, иҩызцәа
аибашьцәа хьыӡҷыданы «Рембо» 
ҳәа иарҳәон.

Ешыра ақырҭцәа ртанкқәа ана-
лалаз напышьашәала ашьҭахьҟа 
рхьацараҿы раҧхьа игылаз 
дре  иуан. Уи ашьҭахь акырынтә 
иҩыз цәа дрыцны, аӡы дырны 
ҧшыхәра дцахьан, иблақәагьы 
ааха роуит, аха ахәшәтәырҭаҿы 
и ҽ ы ш ь ҭ а м ы р х а к ә а ,  л а с -
с ы  дгье  жьит иҩызцәа рахь. Га-
гра ажәылара ҟалоит ҳәа Анзор 
ианиаҳа, уахь деихеит. Уаҟа гьы 
гәымшәарыла атанк аҧы рсхуеит 
ҳәа дшаҿыз дҭахоит.

52 мшы ааҵуаны, иашьа иҳаҭ
гәынахь ишаауаз машәырла иҭа
хоит Зурабгьы ианшьа Ҳараз 
Чамагәуагьы, иара убас ешьак 
еиҧш ирбоз ргәыла Цыба Ва
ликәагьы. «Иубаз еицәа убе-
ит» – ҳәа, ан рыцҳа лыҩҧацәа 
данрықәгәырҕьашаз рҳаҭгәынқәа 
роуп илзынхаз. Чарак ашәа ахь
ҭымҩыцыз агәараҭа ашә акит. 
Ҩеихагылак иҟаз рнапала еиҿ
кааӡа, гәыблыла агәыҕрақәа зыд
ҳәаланы идыргылаз аҩны ба
ҟаҵас иууаӡа иаанхеит. 

Ех, шаҟа рыцҳара ҳзаанагазеи 
у а ҳ а  и ҟ а м л а ш а  а и б а ш ь -
ра… Иагьа аамҭа царгьы урҭ 
ацәыӡқәа хашҭшьа рымам, 
еиҳагьы иҕә ҕәахоит. Сан ла
жәа қәа иры цыз ахьаа саргьы 
исныруан уажәы. Исҳәара сзы
мдыруа даагәыдыскылеит. Ҳаҩ
џьегьы ҳгәыдеибакылан, ҿымҭ 
ҳхәыцрақәа ҳаҽрыҭаны акы ра
амҭа ҳтәан.

Адәахьы асы шлеиц илеиуан.  
Лана КОФОГЛЫ, 

афилологиатә факультет 
ажурналистика аҟәша
1-тәи акурс астудент

Абзиа уанашьцылалак…
Аҵыхәтәантәи аамҭазы аин-

тернет ахархәара аҧыжәара 
аго иалагеит, ауаажәлар рыҧс
ҭазаарагьы иахәҭакхеит. Уимоу, 
иара ада «ҧсы рхамкәан» иҟа
леит.

Ҳәарада, аинтернет ахархәара  
даара излабзиоу, еиуеиҧшым 
аусқәа реиҿкаараҿы изламан
шәа лоу рацәоуп, аха хәарҭара 
ахьа ламгьы ҟалоит, еиуеиҧшым 
амзызқәа ирыхҟьаны. Зегь 
раҧ  хьаӡагьы ауаҩы иблаба-
ра иаҧы рхагоуп, амобилтә 
ҭел қәеи аком пиутертә техни-
ка ахар  хәареи аамҭа рацәа 
ахьақәдырӡуа азы. Уаанӡа ауаа 
еиба бозҭгьы, еицәажәозҭгьы, 
уажәы еидтәалозаргьы, аӡәи
аӡәи еихәаҧшӡом, амобилтә 
ҭел қәа рыла аинтернет ишҭоу, 
рхәыцрақәа зегь уахь ишыҟоу, 
еиҿа мҧшуа еидыҵуеит. Аха, 
аинтер нет ахархәарагьы ус има-
риам, ахарџь рацәа  агоит.

Еилкаауп аҵыхәтәантәи аамҭа
зы зегьынџьара ауаҩы ихы 
иаирхәозаалакгьы рыхәҧса ац-
лара ишаҿу.

Хаҭала, ҳара ҳаззаҭгыло, аин-
тернет «Система» акәзар, ааигәа 
ахәҧса шышьҭырххьазгьы, ииуль 
1 азы иаалырҟьаны абоненттә 

хәҧса 600 мааҭ рҟынӡа ихарга-
лахьаз даҽа 150 мааҭ ацырҵеит. 
Уи аамҭазы, аинтернет «Си-
стема» ахархәаҩцәа аӡәырҩы 
ирзымбатәбарахеит, аӡәиаӡәи 
еизҵаауа рҿаархеит. Абоненттә 
хәҧса 600 мааҭ зшәаз, ринтернет 
аус замуа аилкаара рҽазыркит, 
урҭ рахьтә ҳара ҳзыҿцәажәаз 
аӡәыкҩыџьак ражәақәа рыла,уи 
аҭак роуит, иара «Система» аофис 
ахь аҭел ианас ашьҭахь. Хаҭала, 
арҭ ацәаҳәақәа равтор «аинтер-
нет аобоненттә хәҧса сшәеит, 
аха аус ауӡом. Изыхҟьазеи?» 
ҳәа аҭел шьҭызхыз «Система» 
аусзуҩ илысҭаз азҵаара  абас 
аҭак ҟалҵеит: «Мчыбжьык ҵуеит 
ахәҧса шышьҭаҳхыз ала смсқәа 
ахархәаҩцәа ирзаҳашьҭижьҭеи».

«Аҩымсаг ахьынӡаҿыцу ибзи-
аны иаҧссоит» – шырҳәо еиҧш, 
аинтернет «Система» раҧхьатәи 
ашықәсқәа рзы даара ибзианы 
аус ауан, иласын, иманшәалан. 
Уи Аҧсны атәылауаа рымаҵ 
ауеижьҭеи 15 шықәса ҵуеит. Аха 
аҵыхәтәантәи аамҭазы, аинтер
нет «Система» ахаҭабзиара хьыс
ҳахо иалагеит, знызынла аима-
дара ыӡуеит. Издыруада, уажәтәи 

ахәҧса ашьҭыхра аинтернет 
ахархәара ахаҭабзиара аиҕьтәра 
иацхраауазар, уи акәзар мзызс 
иамоу?

Аинтернет «Система» абоненттә 
хәҧса ашьҭыхреи уи иадҳәалаз 
азҵаарақәеи рҭак аилкааразы 
ҳара ҳамҩахыҵит уи аҧҵаҩцәа 
ируаӡәку Дмитри Ҳалбад иахь.

Азныказы, Дмитри Ҳалбад 
ҳаҿ цәажәара мап ацәикырц 
далагеит, акьыҧхь азы акәым
кәан, ус шәызҵаарақәа рҭак 
ҟасҵоит, – иҳәеит. Аха, ҳаргьы 
ҳақәшаҳаҭымхеит. Ҳаиҿ цәажәа
раан, уи агәра ҳарго инаҵшьны 
иазгәеиҭеит,  шьҭа мызк шҵуа  аин-
тернет «Система» ахатә саит аҿы 
абоненттә хәҧса шышьҭырхыз, 
алаҳәара  шыҟарҵаз ала, иара 
убас атерминал аҿы ишанырҵаз 
абонент аинтернет ахәҧса 
анишәо, ибартә еиҧш.

«15 шықәса ҵуеит аинтер
нет «Система» ҳтәылаҿы 
ишьа  қә ҳаргылеижьҭеи, ҳауаа
жә лар рымаҵ ауеижьҭеи. Аха
ҭабзиарагьы ишахәҭоу иҟоуп, 
ҩнаҭацыҧхьаӡа аинтернет ахар
хәаҩцәа еиҧҟьарак рмоуртә 

еиҧш аҭагылазаашьа аҧҵара да-
ара ҳацклаҧшуеит, ҳҽазаҳшәоит, 
ҳусура еснагь арҽеира, аиҿ
каара ҳазхиоуп. 14 шықәса уи 
абоненттә ахәҧса 500 мааҭ 
шыҟац иҟан, аха, аҵыхәтәантәи 
ашықәс азы абыржәы ҩынтәуп 
ишьҭаҳхуеижьҭеи, адунеи аҟны 
иҟоу аиҭакрақәеи амзызқәеи 
инарымаданы.

Аинтернет ахаҭабзиара аиҿка
ара, аиҕьтәразы еснагь аҿыцрақәа 
аҭахуп, ашьақәгылақәа рыла 
еиқәыршәатәуп. Абоненттә ахәҧ
са ашьҭыхра абарҭ амзызқәа 
роуп изызкугьы», – дҳацәажәон 
Дмитри Ҳалбад.

Иахьа ауалафахәы ада, иааҳа
кәыршаны зегь рыхәҧса ианац-
ло аамҭазы, аинтернет абоненттә 
ахәҧса ишакәхалакгьы, ма аха
ҭабзиара еиҕьхагәышьандаз!. . 
Ҳа қә гәыҕлап аинтернет аусу-
ра ҭышәынтәалап ҳәа, уи ала 
ахаҭабзиарагьы еиҕьхап ҳәа, уи 
аҧҵаҩцәеи аусзуҩцәеи даара 
иманшәалоуп ҳәа ишыршьогьы!.. 
Абзиа зҭахымда, еиҳаракгьы уи 
уанашьцылахьоу?!..

Алиса ГӘАЖӘҦҲА

Ақалақь аҟны – алақәа

Амаланыҟәа иақәтәоу «ргәаҕ» шьҭызхыз 
Аҟәа Аҳабла Ҿыц аҟны даараӡа 

рхыҧхьаӡара рацәоуп ала
ҟьа лақәа. Урҭ еиҳараӡакгьы 
тәарҭасгыларҭас ирымо-
уп аҳабла ауааҧсыра ршьа-
пы неиҵырхырц, иаалеиҩеирц 
иахьы н дәылҵуа апарк аҟны. Ха
ҭала сара алақәа бзиа избо сре-
иуоуп, аха хылаҧшрада амҩа 
иану ала қәа рҭыҧ иқәҳамҵар ада 
ҧсы хәа шамам еилыскаауеит. 

Ауаҩы апроблема хаҭала икьы
м скәа, хырҩа азиуеит. Аха ха
ҭала апроблема данақәшәалак, 
уи аӡбара иадҳәалоу азҵаарақәа 
дрызҿлымҳахоит. Зыӡбахә цәы
рыз гарц исҭаху азҵаара хаҭала 
саргьы искьысит. Уи уажәы 
акәӡам, хәбаҟа шықәса раҧхьа, 
сыҷкәын хәыҷы ицҳаит ала, усҟан 
агәырқәа, ахәшәқәа зҳәаз реиҧш 
иахәҭаз зегьы ҟаҳҵеит, даара 
ашәара ҕәҕәа ҳхаҳгеит. Убри 
ашьҭахь, ахәыҷы алақәа бзиа 
ишибогьы, харахара дрывсуеит. 

Уи азмырхакәа, мышқәак раҧ
хьа, Аҳабла Ҿыц апарк аҟны 
амаланыҟәа дшақәтәаз, ала 
ихь  ӡаны ицҳаит. Ахәыҷы ала 
шицҳаз збаз ҳадеизалеит. Зықәра 
инҭысхьоу абырг «абри ала хымш 
раҧхьа саргьы исыцҳаит» иҳәеит. 
Анаҩсан, даҽа ҷкәына хәыҷык 
«ари ала саргьы исыцҳаит 
уажәа аигәа» иҳәеит. Абасала, 
иҳацҳаз ала «иаҿыҵахәхахьоу» 

рацәаҩызаап. Ахәыҷы даашь
ҭыхны даҳгеит ахәыҷтәы хәышә
тәырҭахь. Ҳахьнеиз иҳазҵаит 
ҳахьынхо аҭыҧ, иарбану ахәыҷы 
ицҳаз уҳәа ашәҟәы анҵара иа-
лагеит. Иаҳҳәоз иазыӡырҩуаз 
амедеиҳәшьа «иҟалеи, ари ам
чыбжь иалагӡаны шәара ажәеи
затәи шәоуп ари ала зыцҳаз, 
иқәызго аӡәгьы дҟамлаӡеи?», –
лҳәеит… 

Ахәыҷы агәырқәа изыҟаҵаны 
ҳхынҳәит. Уи нахыс, есыҽны ала 
ҳахылаҧшлар акәхеит. Есхәыл
быҽха апарк ашҟа сцон, ала 
ахьыҟоу, иахымҩаҧгашьоу 
збарц  азы. Зыӡбахә сымоу 
ала амала ныҟәа иақәтәоу ро уп 
еиҳа рак ихҭакны иамоу. Сыбла
ла избеит ашьшьыҳәа ама
ланыҟәа иақәтәаны инеиуаз 
ахәыҷқәа ирыхьӡаны ишрыцҳаз. 
Иџьаушьаша, иара даара алеишәа 
машьцоушәа аҽыҟаҵаны, аҽыр
ҭынчны ашьшьыҳәа иш
тәоу, инаҵҟьаны ицҳауеит. 

Адырҩаҽны сҿаҧхьа 
инхо ахәыҷы амаланыҟәа 
дақәтәаны дышнеиуаз, 
ихь ӡаны ицҳаит. Уажәшьҭа 
еилкаауп, арсҟатәи ауаа 
ахьылеиҩеиуа, рыҧсы 
ахьыр шьо аҭыҧ аҿы ари 
ала проблеманы ишы ҟа
лаз. Уи анаҩсангьы, ари 
аҭыҧ аҟны ҵҩа змам 

алақәа рхыҧхьаӡараҿы иҟоуп 
даҽа лакгьы, амашьына иақәтәоу 
хҭазкуа. Иаашар хәлаанӡа амҩа 
иангылоуп, иҧаны амашьынақәа 
ирыҵаҧалоит, иреишуеит, аҧсҟы 
зку амашьына данҭыҵуа ицҳарц 
иалагоит. Агәаанагара сымоуп 
урҭ алақәа зны ма амаланыҟәа 
иақәтәаз, мамзаргьы амашьы
на аҧсҟы зкыз иакәымла ирыз
ныҟәахьеит ҳәа. 

Аибашьра ашьҭахь хылаҧшрада 
ақалақь иалаз алақәа, арахә, 
аҽқәа уҳәа акыр ирацәан. Иахьа 
маҷк аҭагылазаашьа аҽаҧсахит. 
Арахә раанкылара алыршахеит, 
знызынла анаара ишуҧылоугьы. 
Ӡбашьа змам акакәны иҟоуп 
зыӡбахә ҳамоу алаҟьалақәа рыз
ҵаара. Иҟан аамҭақәа, алақәа 
инаргәыдҵаны ианыршьуазгьы, 
уаҳа ҧсыхәа анамоу. Уи хаҭала 
сара садгылаҩым. Насгьы Жәлар 
Реизараҿы аҧстәқәа рыхьча-

разы азакәан актәи аҧхьарала 
ирыдыркылахьеит. Убри ҳасаб 
азуны шықәсқәак раҧхьа  Ӡыгәҭа 
аҳаблаҟны иаартын хылаҧшрада 
иҟоу алақәа аамҭалатәи раан
кыларҭа. Аха, рыцҳарас иҟалаз, 
хлаҧшрада ақалақь иалоу ала
ҟьалақәа зегьы уи аҩны иазкуам.  

Абас ауаа ҧырхага рызҭо, 
ахәыҷ қәа ргәабзиара ашәарҭара 
иҭа зыргыло алақәа апарк аҟынтә 
рықәгара залыршахоизал мыр
ша хо еилаҳкаарц азы ҭелла 
ҳаҽлымаҳдеит ҧшәымада иҟоу 
алақәа аамҭалатәи раанкыларҭа 
иахылаҧшуа Виола Берзениа. 
Уи иазгәалҭеит, иахьатәи аам
ҭазы аҭыҧ шрымам алақәа 
рыд кыларазы. Лара лажәақәа 
рыла, иахьа хылаҧшра рзыруе-
ит 50 ла инарзынаҧшуа. Акры
рҿарҵоит, ирхәышәтәуеит, 
иахьы н ӡауала аҧшәмацәа рзыр
ҧшаауеит, Аҧсны еиҧш уи 
анҭыҵгьы. Аамҭалатәи алақәа 
раанкыларҭазы ацхыраара ҟана
ҵоит аҳәынҭқарра. 

Виола Берзениа иҳаҧшьылгеит 
ҳадҵааларц Аҳабла Ҿыц аҟны 
иҟоу аҩнқәа русбарҭа ашҟа. Уаҟа 
иҳарҳәеит ари азҵара аӡбара 
дара ишрылымшо. Уи аус шады-
руло Аҟәа ақалақь ахадара аҟны 
иҟоу аиҿкаарахылаҧшратә ус
барҭа. Урҭ ҭелла ҳаҽрымаҳдеит. 
Ҳақәдыргәыҕит амаланыҟәа 
иақә тәоу ахәыҷқәа «ргәаҕ» змоу 
ала аҭыҧ ишықәырҵо ала. 

Ш. ТОРЧУА

ITакласс  аартра
Н. А. Лакоба ихьӡ зху Аҟәатәи 

10тәи абжьаратә школ аҟны иа-
адыртит ITакласс. Уи аусура иа-
ларгахеит, ари ашкол аушьҭымҭа,  
Адәныҟатәи аусқәа рминистр 
Инал Арӡынба ицхыраарала. IT
акласс ахьыҟоу ауада иахәҭоу 
амаругақәа рыла еиқәыршәоуп, 
уи 20 ҭыҧ амоуп. Аҵаҩцәа 
апрограммаҟаҵара, адизаин, 
аком  пиутертә графика зларҵаша 
аноут букқәа рзықәгылоуп. 

«Ашколхәыҷқәа рзы акомпи
утертә программаҟаҵара, адиза
ин аҵаразы иахәҭоу аҭагы
лазаашьақәа зегьы рзаҧҵоуп. 
Араҟа иуҭаху зегьы уҵар ахьу
лшо ҭыҧуп. Иара убасгьы, им
ҩаҧугар ҟалоит инеиҵыху аҽа
зыҟаҵарақәа» – иҳәеит Аҟәа 
ақалақь ахадара Аҵара аусбарҭа 
акомпиутертә техника азы аспе-
циалист Левон Махласиан.

Ашкол адиректор Аида Кәар
ҷелиаҧҳа Инал Арӡынба ҭабуп 
ҳәа иалҳәеит иҟаиҵаз ацхыраа-
разы, иазгәалҭеит аҵаҩцәа рзы 
акыр шаҵанакуа. 

«ITакласс аартуп Аҟәатәи 1тәи, 
Тамшьтәи ашколқәа рҟны. Ҳара 
ҳхала аартра ҳалшо ҳаҟамызт 
азы Адәныҟатәи аусқәа рми-
нистр Инал Арӡынба ацхыраара 
ҳаиҭеит. Ари иара иаҧшьгамҭоуп. 
Ҳашкол дахьоушьҭымҭоу азы ес-
нагь дазҿлымҳауп. Уаанӡагьы 
иаҳзааихәахьан акомпиутерқәа, 
аинтерактивтә классҕәқәа, алин
гафонтә класс» – лҳәеит лара. 
Лажәақәа рыла, иааизакны иҟаи
ҵаз ацхыраара миллион ма аҭ 
рҟынӡа инаӡоит. 

Дарбанызаалакгьы ашкол 
аҿо уп адыррақәа рахь ишьаҿа 
ахье ихиго, аҵарадырра ауасхыр 
ахьышьҭаиҵо. Убри аҟнытә досу 
ишкол даналгалак, уи излаилшо 
ала адгылара аҭара, ҳаиҵбацәа 
иҵоураны реизҳараҿы ихәарҭоу 
шьаҿазар акәхап.

Шьаҿак ҧхьаҟа
Ааигәа Гал иаадыртит ауааҧ

сыра аурыс бызшәа ахьыддырҵо 
аҵаратә центр. Апроект хацнар-
кит Урыстәыла аҵара аминис-
трра Аҧсны аҵара аминистрра 
адгыларала. Аурыс бызшәа аме-
тодика ддырҵалоит Армавиртәи 
аҳәынҭқарратә арҵаҩратә уни-
верситет арҵаҩцәа. Апроцесс 
иады ҧхьалахоит аҭыҧантәи 
аҟа  за уаагьы. Ацентр – аурыс 
бызшәа аҵара, ажәа акульту-
ра, абызшәа атрадициақәа уҳәа 
рахар хәаразы апрограммақәа 
ра  ла рҵәара мҩаҧнагалоит.

«Ацентр хықәкыс иамоуп цәыб
бра 15 инаркны акультурарк
каратә уснагӡатәқәа хҧеи 
апро граммақәа фбеи аусу-
ра раларгара . Ацентр аҿы 
аурыс бызшәа ддырҵалоит: ар
ҵаҩцәа, аҵаҩцәа, астудентцәа. 
Амеханизмқәа аус рыдырулало-
ит. Аха макьаназы аиҿкааратә 
усқәа мҩаҧысуеит. Ус хаданы 
иқәгылоуп, хымз рыҩнуҵҟа 300
ҩык абызшәа дырҵара. Гал араи-
он, егьырҭ араионқәа иреиҧшым. 
Аҭыҧантәи ауааҧсыра Аҧсны 
ахәҭа хада иацәхьакуп. Уа аурыс 
бызшәазы иҟоу ауадаҩрақәа 
иры дҳәалоуп. Ҳцентр аусу-
ра урҭ раҧыхроуп изызку. Наҟ
наҟ иаз ҧхьагәаҭоуп ацентр аҿы 
аҧ суа бызшәа аурокқәа, иара 
убасгьы ITтехнологиақәа русхк 
азы акурсқәа раартра», – иҳәеит 
Ацентр анапхгаҩы Игор Басов.

Саида ҲАРАЗИАҦҲА,
ААУ афилологиатә факультет

ажурналистика аҟәша
актәи акурс астудент


